
ÁGRIP	  

Greinargerð	  þessi	  er	  hluti	  af	   lokaverkefni	  mínu	  í	  hagnýtri	  menningarmiðlun	  við	  

Háskóla	  Íslands.	  Verkefnið	  er	  heimildamynd	  um	  hjólhýsahverfið	  á	  Hellishólum	  í	  

Fljótshlíð	  þar	  sem	  tekin	  eru	  viðtöl	  við	  íbúa	  og	  eigendur	  hjólhýsahverfisins	  ásamt	  

því	  að	  fylgst	  er	  með	  hverdagslífinu	  á	  svæðinu.	  Hjólhýsahverfið	  er	  tiltölulega	  ungt,	  

en	  núverandi	   eigendur	  þess	   keyptu	   svæðið	   árið	  2004.	  Það	  hefur	   verið	   í	  mikilli	  

uppbyggingu	  og	  þróun,	  en	  eldgosið	   í	  Eyjafjallajökli	  hafði	  mikil	  áhrif	  á	   landið	  og	  

samfélagið	   þar.	   Heimildamyndin	   er	   um	   20	   mínútur	   að	   lengd	   og	   er	   tekin	   upp	  

sumarið	  2014.	  Heimildamyndin	  fékk	  heitið	  Paradís	  á	  jörðu	  því	  orðið	  paradís	  kom	  

ítrekað	  upp	  í	  samtölum	  og	  viðtölum	  við	  íbúa	  þegar	  þeir	  voru	  beðnir	  um	  að	  lýsa	  

Hellishólum.	  

Í	   greinargerðinni	   er	   fjallað	   um	   vinnuferli	   verkefnisins,	   allt	   frá	   hugmynd	   að	  

eftirvinnslu.	  Einnig	  er	  fjallað	  um	  fræðilegar	  hliðar	  heimildamynda,	  út	  frá	  flokkum	  

Bill	   Nichols	   ásamt	   fræðilegri	   greiningu	   þess	   að	   tilheyra,	   samfélagsvits	   og	  

samfélagslegrar	  sjálfsmyndar.	  Einnig	  er	  fjallað	  um	  mörk	  siðferðislegrar	  ábyrgðar	  

og	  listræns	  frelsis.	  	  

ÞAKKIR	  
	  

Ég	  vil	  byrja	  á	  að	  þakka	  öllum	  sem	  hjálpuðu	  mér	  við	  að	  gera	  Paradís	  á	  jörðu	   að	  

veruleika.	  Ég	  vil	  þakka	  Eggerti	  Þór	  Bernharðssyni	  heitnum	  fyrir	  að	  hafa	  haft	  trú	  á	  

mér	   og	   verkefninu.	   Höllu	   Kristínu	   Einarsdóttur,	   leiðbeinanda	   og	   kennara,	   fyrir	  

hjálp	  og	  trú	  á	  verkefninu.	  Fjölskyldu	  minni	  og	  vinum	  vil	  ég	  þakka	  kærlega	  fyrir	  

hugmyndina,	  ómældan	  stuðning,	  hjálpsemina	  og	  trúna	  á	  mig.	  Síðast	  en	  ekki	  síst	  

vil	  ég	  þakka	  öllum	  íbúum	  og	  eigendum	  Hellishóla.	  Ég	  vil	  þakka	  þeim	  fyrir	  að	  taka	  

mér	  vel,	   fyrir	  hjálpsemina	  og	  fyrir	  að	  vera	  þau	  sjálf	  og	  hispurslaus	  fyrir	   framan	  

mig	  og	  myndavélina.	  Án	  þeirra	  væri	  Paradís	  á	  jörðu	  svo	  sannarlega	  ekki	  til.	  	  

	  
 
 
 
 
 
 
 
 
 
 
 
 
 
 
 
 

 
 
 
 
 
 
 
 

 



	   3	  

EFNISYFIRLIT	  
 
 

INNGANGUR	   4	  

1.	  VERKEFNIÐ	   5	  

1.1	  Val	  verkefnis	  og	  aðdragandi	   5	  

1.2	  Markmið	  og	  markhópur	  Paradís	  á	  jörðu	   5	  

1.3	  Um	  hjólhýsi	  og	  hjólhýsahverfi	  á	  Íslandi	   6	  

1.4	  Hellishólar	   6	  

2.	  VINNUFERLIÐ	   8	  

2.1	  Viðmælendur	   8	  

2.2	  Upptökur	   12	  

2.3	  Klipping	   12	  

2.4	  Aukaefni	   13	  

2.5	  Uppbygging	  og	  eftirvinnsla	   14	  

3.	  HEIMILDAMYNDIR	  SEM	  MIÐLUN	   15	  

3.1	  Flokkunarkerfi	  Bill	  Nichols	   15	  

3.2	  Paradís	  á	  jörðu	  flokkuð	  eftir	  flokkunarkerfi	  Nichols	   20	  

3.3	  Listrænt	  frelsi	  og	  siðferðisleg	  ábyrgð	   20	  

4.	  SAMFÉLAGIÐ	  NÁLGAST	  FRÆÐILEGA	   23	  

4.1	  Tilfinningin	  að	  tilheyra	   23	  

4.2	  Samfélagsvit	  (e.	  sense	  of	  community)	   23	  

4.3	  Kenning	  samfélagslegrar	  sjálfsmyndar	  (e.	  social	  identity	  theory)	   26	  

LOKAORÐ	   28	  

HEIMILDIR	   29	  

VIÐAUKI	   30	  

Viðtalsspurningar	   30	  

	  

 
 
 
 
 



	   4	  

INNGANGUR	  
 

Greinargerð	   þessi	   er	   hluti	   af	   lokaverkefni	   meistaranáms	   í	   hagnýtri	  

menningarmiðlun	   við	   Háskóla	   Íslands.	   Tilgangur	   hennar	   er	   að	   veita	   innsýn	   í	  

vinnuferli	  og	  framleiðslu	  heimildamyndarinnar	  Paradís	  á	  jörðu,	  en	  myndin	  fjallar	  

um	  samfélagið	  í	  hjólhýsahverfinu	  á	  Hellishólum	  í	  Fljótshlíð.	  Þar	  er	  að	  finna	  hratt	  

stækkandi	   samfélag	   hjólhýsaeigenda	   sem	   eru	   í	   svokallaðri	   heilsársleigu.	   Þá	   er	  

fylgst	   með	   daglegu	   lífi	   íbúanna,	   tómstundum	   þeirra	   og	   vináttunni.	   Til	   þess	   að	  

skyggnast	  betur	  inn	  í	  lífið	  eru	  viðtöl	  við	  nokkra	  úr	  samfélaginu	  ásamt	  eigendum	  

Hellishóla.	  	  

	   Í	   greinargerðinni	   er	   meðal	   annars	   skoðað	   hver	   markhópur	  

heimildamyndarinnar	  er,	  tæknilegri	  vinnu	  lýst	  og	  myndin	  greind	  út	  frá	  fræðilegri	  

umræðu	  um	  heimildamyndir	   og	   viðfangsefni	   hennar	   greint	   út	   frá	   kenningum	   í	  

félagslegri	  sálfræði.	  	  

Greinargerðinni	   er	   skipt	   í	   þrjá	   kafla,	   þar	   sem	   hver	   og	   einn	   inniheldur	  

undirkafla.	   Í	   fyrsta	  kaflanum	  er	   farið	   í	  aðdraganda	  verkefnisins,	   tilgang	  þess	  og	  

grunnhugmynd.	   Farið	   er	   í	   gegnum	   allt	   vinnuferlið	   í	   öðrum	   kafla,	   frá	  

undirbúningsvinnu	   að	   eftirvinnslu.	   Í	   þriðja	   kaflanum	   er	   fjallað	   um	  

heimildamyndir	  sem	  fræðigrein,	  meðal	  annars	  út	  frá	  flokkum	  Bill	  Nichols,	  og	  er	  

Paradís	  á	   jörðu	   staðsett	   innan	  þeirrar	   flokkunar.	   Einnig	   er	   fjallað	  um	  ákveðnar	  

sálfræðilegar	  hliðar	  þess	  að	   tilheyra	  og	  samfélagsvits,	  en	  þá	  er	   fræðilega	   fjallað	  

um	  samfélagið	  sjálft	  á	  Hellishólum,	  fremur	  en	  miðilinn	  sem	  það	  birtist	  í.	  

1.	  VERKEFNIÐ	  

1.1	  Val	  verkefnis	  og	  aðdragandi	  

Þegar	  ég	  hóf	  nám	  í	  hagnýtri	  menningarmiðlun	  var	  ég	  ekki	  alveg	  viss	  út	  í	  hvað	  ég	  

væri	  að	  fara,	  en	  námið	  er	  fjölbreytt	  og	  opið.	  Ég	  hafði	  áhuga	  á	  nánast	  öllu	  sem	  var	  í	  

boði	  og	  þegar	  ég	  fór	  að	  íhuga	  hvað	  mig	  langaði	  að	  gera	  sem	  lokaverkefni	  féllust	  

mér	  hendur.	  Mig	   langaði	  að	  gera	  of	  marga	  hluti.	  Það	  var	  ekki	   fyrr	  en	  ég	  kláraði	  

námskeiðið	  Heimildamyndir	  í	  námi	  hagnýtrar	  menningarmiðlunar,	  kennt	  af	  Höllu	  

Kristínu	  Einarsdóttur,	  að	  ég	  fann	  mér	  þá	  miðlunarleið	  sem	  ég	  var	  spenntust	  fyrir,	  

heimildamyndina.	  Ég	  hef	   alltaf	  haft	   áhuga	  á	  kvikmyndum	  og	  heimildamyndum.	  

Ég	   lærði	   meðal	   annars	   fræðilega	   hlið	   heimildamynda	   í	   BA	   námi	   mínu	   á	  

námskeiðinu	  Heimildamyndir,	   kennt	   af	   Birni	   Ægi	   Norðfjörð.	   Í	   námskeiði	   Höllu	  

fékk	   ég	   svo	   grunn	   í	   tæknilegri	   hlið	   kvikmyndagerðar	   og	   sérstaklega	  

heimildamyndagerðar.	  	  

	   Þegar	   ég	   var	  búin	   að	   ákveða	   að	  mig	   langaði	   að	   gera	  heimildamynd	   sem	  

lokaverkefni	   þurfti	   ég	   að	   finna	   viðfangsefni.	   Ég	   lagði	   höfuðið	   í	   bleyti.	   Eftir	  

nokkurn	  tíma	  kom	  sú	  hugmynd	  upp	  að	  kynnast	  hjólhýsahverfinu	  á	  Hellishólum,	  

íbúum	  þess,	  eigendum,	  lífinu	  þar	  og	  síðast	  en	  ekki	  síst	  samfélaginu	  í	  heild	  sinni	  

og	   vináttu	   íbúanna.	   Foreldrar	   mínir	   höfðu	   verið	   hluti	   af	   samfélaginu	   á	  

Hellishólum	  í	  um	  fjögur	  ár	  og	  hafði	  ég	  því	  örlitla	  tengingu	  inn	  í	  samfélagið	  fyrir.	  

Ég	  fór	  að	  spyrjast	  fyrir,	  athuga	  hvort	  það	  væri	  einhver	  hljómgrunnur	  fyrir	  því	  að	  

ég	  fengi	  að	  taka	  upp	  heimildamynd	  á	  svæðinu	  og	  taka	  viðtöl.	  Strax	  var	  vel	  tekið	  í	  

það	  og	  ég	  boðin	  velkomin.	  

Þrátt	   fyrir	   að	   hafa	   eingöngu	   smá	   grunn	   í	   kvikmyndagerð	   ákvað	   ég	   í	  

samráði	  við	  Eggert	  Þór	  og	  Höllu	  Kristínu,	  leiðbeinanda	  minn,	  að	  ég	  væri	  tilbúin	  í	  

þetta	  krefjandi	  verkefni,	  sem	  ég	  átti	  eftir	  að	  læra	  mjög	  mikið	  af.	  Eiginleg	  vinna	  við	  

myndina	   hófst	   helgina	   28.	   til	   29.	   júní	   2014,	   en	   þá	   helgi	   fór	   ég	   fyrst	   austur	   á	  

Hellishóla	  í	  þeim	  tilgangi	  að	  taka	  upp.	  	  

	  

1.2	  Markmið	  og	  markhópur	  Paradís	  á	  jörðu	  	  
Fyrst	   þegar	   ég	   lagði	   í	   þetta	   verkefni	   var	   ég	   aðallega	   að	   leitast	   við	   að	   svara	  

spurningum	  á	  við;	  Af	  hverju	  hjólhýsi?	  Og	  af	  hverju	  Hellishólar?	  Hvað	  er	  það	  sem	  

dregur	  fólk	  að	  Hellishólum	  og	  hjólhýsabyggðum	  almennt?	  Eftir	  því	  sem	  ég	  eyddi	  

fleiri	  stundum	  á	  Hellishólum	  reyndi	  ég	  að	  einblína	  á	  vinskap	  fólksins	  og	  samband	  

þeirra,	  þar	  sem	  það	  virtist	  vera	  svarið	  við	  fyrri	  spurningum	  mínum.	  	   	  

	   Myndin	   reynir	   að	   sýna	   heim	   hjólhýsahverfisins	   og	   hversdagslíf	   fólks	   í	  

samfélaginu	  á	  Hellishólum.	  Myndin	  sýnir	  vináttu	  og	  samfélag	  sem	  myndast	  fjarri	  

heimilum	   fólks,	   samfélag	   sem	   varð	   til	   út	   frá	   ókunnugum	   einstaklingum	   með	  

sömu	  áhugamál.	  Hún	  festir	  á	  filmu	  samfélag	  sem	  hefur	  verið	  á	  hraðri	  uppleið	  og	  

þróun.	  	  

Markhópur	   heimildamyndarinnar	   er	   almenningur.	   Almennt	   virðast	   flestir	  

vita	   lítið	   um	   samfélag	   hjólhýsahverfa,	   af	   hverju	   fólk	   sækir	   í	   það	   og	   hvernig	  

daglegu	  lífi	  þess	  er	  háttað.	  	  

	  

1.3	  Um	  hjólhýsi	  og	  hjólhýsahverfi	  á	  Íslandi	  	  

Hjólhýsi	  hafa	   færst	   í	   aukana	  á	  götum	   landsins	  síðustu	   tíu	  ár,	  nýskráning	  þeirra	  

jókst	  til	  muna	  rétt	  fyrir	  hrun,	  en	  árið	  2007	  voru	  789	  hjólhýsi	  nýskráð	  (bæði	  ný	  og	  

notuð).	  Áramótin	  2013/2014	  voru	  alls	  2926	  hjólhýsi	  í	  umferð	  samkvæmt	  tölum	  

frá	  Samgöngustofu.1	  

Margir	   eigendur	   hjólhýsa	   hér	   á	   landi	   kjósa	   svokallaða	   heilsársleigu,	   þar	  

sem	   leigt	   er	   stæði	   fyrir	  hjólhýsið	   til	  heils	   árs	   í	   senn	  og	  hjólhýsið	   sjaldan	  hreyft	  

þaðan.	   Frábrugðið	   hjólhýsahverfum	   erlendis,	   sérstaklega	   þeim	   sem	   þekkjast	   í	  

Bandaríkjunum,	   er	   ekki	   búið	   í	   hjólhýsunum	   allt	   árið	   um	   kring,	   heldur	   er	  

hjólhýsið	  frekar	  notað	  sem	  eins	  konar	  sumarbústaður	  á	  hjólum.	  	  

Margir	   íbúar	   Hellishóla	   nota	   hjólhýsi	   sín	   á	   veturna,	   njóta	   kyrrðarinnar,	  

stjarnanna	   og	   norðurljósanna.	   Hjólhýsin	   eru	   tengd	   við	   rafmagn	   allt	   árið	   um	  

kring,	   en	   vatnið	   er	   tekið	   af	   á	   veturna	   og	   frostlögur	   settur	   í	   slöngur	   til	   þess	   að	  

koma	  í	  veg	  fyrir	  að	  þær	  springi.	  Þá	  notast	  íbúar	  við	  salerni	  og	  sturtur	  á	  svæðinu.	  

Fortjöld	  eru	  einnig	  tekin	  niður	  á	  veturna.	  	  

	  
1.4	  Hellishólar	  	  

Þegar	  margir	  heyra	  orðið	  hjólhýsahverfi	  virðast	  þeir	  tengja	  það	  við	  samfélögin	  á	  

Laugarvatni	  eða	  á	  Flúðum.	  Hjólhýsahverfin,	  sem	  hvað	  mest	  hefur	  verið	  fjallað	  um	  

áður	  og	  eru	  eldri	  en	  það	  sem	  er	  að	  finna	  á	  Hellishólum.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Samgöngustofa	  

	   Árið	  1952	  var	  bærinn	  Hellishólar	  byggður	  og	  var	  hefðbundinn	  búskapur	  á	  

jörðinni	  til	  ársins	  2000.	  Bændurnir,	  sem	  höfðu	  búið	  og	  starfað	  á	  bænum	  frá	  árinu	  

1990,	   ákváðu	   þá	   að	   hverfa	   frá	   hinum	   hefðbundna	   búrekstri	   og	   hefja	   rekstur	  

ferðaþjónustu.	   Á	   fyrri	   hluta	   árs	   2001	   var	   allur	   bústofn	   og	   framleiðsluréttur	  

jarðarinnar	  seldur	  og	  hafist	  handa	  við	  að	  gera	  jörðina	  að	  ferðaþjónustubýli	  með	  

fjölbreytta	  aðstöðu	  og	  þjónustu.2	  	  

	   Í	   lok	   árs	   2004	   keyptu	   núverandi	   eigendur	   jarðarinnar,	   hjónin	   Laila	  

Ingvarsdóttir	  og	  Víðir	   Jóhannsson,	  hana	  af	  Byggðastofnun,	   sem	  hafði	  þá	  nýlega	  

eignast	  hana.	   Í	  þau	   tíu	  ár	   sem	  þau	  hafa	  átt	  Hellishóla	  hafa	  þau	   staðið	   fyrir	   enn	  

meiri	  uppbyggingu	  á	   jörðinni	  og	   aukið	  við	  þjónustu	   fyrir	   gesti,	   það	  nýjasta	  var	  

opnun	   á	   hótelinu	   Eyjafjallajökull	   sumarið	   2014.	   Í	   dag	   er	   jörðin	   nýtt	   undir	  

fjölbreytta	   ferðaþjónustu	  og	  má	  á	  svæðinu	   finna;	  veitingahús,	  sem	  tekur	  allt	  að	  

120	  manns	  í	  sæti,	  24	  sumarhús	  af	  mismunandi	  stærðum,	  18	  holu	  golfvöll,	  hótel,	  

baðhús	  með	  salernum,	  sturtum,	  þvottavél,	  þurrkara	  og	  heitum	  pottum,	  almennt	  

tjaldsvæði	   með	   rafmagnstenglum	   og	   síðast	   en	   ekki	   síst	   hjólhýsahverfið	   á	  

Hellishólum.3	  

	   Það	  má	  segja	  að	  eldgosið	  í	  Eyjafjallajökli,	  sem	  hófst	  í	  apríl	  árið	  2010,	  hafi	  

byrjað	  á	  versta	  tíma	  fyrir	  staðarhaldara,	  þar	  sem	  þetta	  er	  sá	  tími	  ársins	  sem	  fjöldi	  

ferðamanna	   eykst	   gríðarlega	   á	   svæðinu.	   Þrátt	   fyrir	   að	   svæðið	   sjálft	   hafi	   ekki	  

orðið	  fyrir	  eins	  miklum	  skaða	  og	  á	  bæjum	  sem	  standa	  innar	  í	  Fljótshlíðinni,	  hurfu	  

nánast	  allir	  viðskiptavinirnir	  og	  þar	  af	  leiðandi	  tekjur	  svæðisins	  í	  nokkra	  mánuði.	  

Eigendurnir	  þurftu	  samt	  sem	  áður	  að	  vera	  með	  fimmtán	  manns	  í	  fullri	  vinnu	  og	  

margt	   skemmdist	   sem	   þurfti	   að	   endurnýja	   eða	   laga.	   Allir	   hinna	   föstu	   íbúa	  

hjólhýsahverfisins	  fóru	  annað	  nema	  tvenn	  hjón.	  Þrátt	  fyrir	  að	  önnur	  hjónanna	  og	  

eigendur	  reyndu	  að	  vekja	  athygli	  á	  að	  það	  væri	  í	  lagi	  að	  koma	  á	  svæðið,	  fór	  fólk	  

ekki	  að	  koma	  aftur	   fyrr	  en	   í	   lok	   júlí	  sama	  ár.	  Þegar	  uppi	  var	  staðið	  má	  segja	  að	  

árið	  2010	  hafi	  verið	  í	  heildina	  mjög	  slæmt	  á	  Hellishólum.	  Eigendurnir	  játuðu	  sig	  

þó	  ekki	   sigraða,	  heldur	  héldu	  ótrauðir	  áfram.	  Fyrr	  en	  varði	  voru	   flestir,	   ef	   ekki	  

allir,	  af	  föstu	  íbúunum	  komnir	  aftur.4	  	  

Árin	  frá	  gosi	  til	  dagsins	  í	  dag	  hafa	  markað	  hraða	  þróun	  á	  Hellishólum,	  ekki	  

einungis	   á	   hjólhýsasvæðinu	   heldur	   á	   öllu	   landinu	   og	   starfsemi	   svæðisins.	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  Hellishólar	  
3	  Víðir	  og	  Laila,	  munnleg	  heimild	  frá	  viðtali	  25.	  október	  2014	  
4	  Víðir	  og	  Laila,	  munnleg	  heimild	  frá	  viðtali	  25.	  október	  2014	  

Golfvöllurinn	  leit	  dagsins	  ljós,	  en	  þá	  græddu	  eigendur	  á	  góðri	  ösku	  og	  spratt	  gras	  

golfvallarins	   upp	   á	   methraða.	   Tré	   voru	   gróðursett	   og	   uxu	   hratt.	   Hótelið	  

Eyjafjallajökull	  var	  byggt.	  Íbúar	  hjólhýsasvæðisins	  dreifðu	  sér	  um	  túnin,	  hófu	  að	  

byggja	  palla	  og	  girðingar	  og	  fljótlega	  varð	  til	  gróið	  samfélag	  með	  sögu.	  

	  

2.	  VINNUFERLIÐ	  

2.1	  Viðmælendur	  	  

Eftir	  að	  hafa	  ráðfært	  mig	  við	  foreldra	  mína	  um	  líklega	  viðmælendur	  komu	  margir	  

upp	   í	   huga	   þeirra.	   Þegar	   ég	   mætti	   fyrst	   á	   svæðið	   var	   ég	   því	   með	   nokkra	  

einstaklinga	  og	  hjón	  í	  huga	  og	  ákvað	  að	  láta	  ráðast	  hverja	  ég	  tæki	  viðtal	  við,	  eftir	  

því	   hversu	   vel	   yrði	   tekið	   í	   það.	   Mér	   var	   tekið	   einstaklega	   vel	   og	   fyrstu	   tveir	  

einstaklingarnir	  sem	  ég	  ræddi	  við,	  Kiddi	  og	  Óli	  „bæjarstjóri“,	  vildu	  strax	  koma	  í	  

viðtal.	  	  

Upphaflega	  hugðist	  ég	  taka	  viðtal	  við	  þá	  ásamt	  eiginkonum	  þeirra,	  en	  þær	  

voru	  hins	  vegar	  hikandi.	  Svo	  varð	  úr	  að	  ég	  tók	  viðtal	  bæði	  við	  Kidda	  og	  Óla,	  án	  

eiginkvenna	  þeirra.	  Einnig	  tók	  ég	  viðtal	  við	  eigendur	  staðarins,	  Víði	  og	  Lailu,	  og	  

voru	  þau	  bæði	  mjög	  gestrisin	  og	  opin	  fyrir	  mér	  og	  verkefninu.	  	  

	   Þegar	   viðtölin	   við	   Kidda,	   Óla	   og	   eigendurna	   voru	   komin,	   vantaði	   mig	  

konur	  í	  viðtöl.	  Ég	  fór	  að	  ræða	  við	  fólk	  um	  hverjar	  kæmu	  til	  greina.	  Fljótlega	  kom	  

upp	   sú	   hugmynd	   að	   taka	   viðtal	   við	   móður	   mína,	   systur	   hennar	   og	   mágkonu	  

þeirra.	  Þær	  þekkja	  mig	  allar	  vel	  og	  voru	  tilbúnar	  að	  koma	  fram	  í	  myndinni.	  Þegar	  

upp	   var	   staðið	   þótti	  mér	   gott	   að	   hafa	   viðtal	   við	   þær	   saman	   þar	   sem	  þær	   voru	  

afslappaðar	   og	   óhikandi.	   Þær	   sýna	   einnig	   áhorfendum	   að	   samfélagið	   á	  

Hellishólum	  er	  að	  miklu	   leyti	  uppbyggt	  af	  hópum	  af	   fólki	  sem	  þekkist	  ýmist	   frá	  

Vestmannaeyjum	  eða	  tengist	  fjölskylduböndum.	  

	  

Ólafur	  Jakob	  Lúðvíksson,	  Óli	  „bæjarstjóri“	  

Óli	   „bæjarstjóri“,	   eins	   og	   hann	   er	   kallaður,	   hefur	   verið	   hvað	   lengst	   íbúi	   á	  

Hellishólum,	  eða	  í	  um	  9	  ár.	  Ég	  tók	  fyrst	  viðtal	  við	  hann	  og	  á	  hann	  stóran	  hluta	  í	  

því	  hversu	  fljót	  ég	  var	  að	  komast	  inn	  í	  hópinn.	  Hann	  tengist	  Vestmannaeyjum	  þar	  

sem	  hann	  starfaði	  í	  10	  ár,	  en	  býr	  ekki	  þar	  núna.	  Hann	  starfar	  hjá	  Frjó	  	  

umbúðasölunni,	   við	   sölu-‐	  og	   lagerstörf.	  Annars	  er	  hann	  menntaður	  matreiðslu-‐

maður.	   Hann	   og	   eiginkona	   hans	   Guðmundína	   (Gumma)	   eiga	   þrjú	   börn	   og	   þrjú	  

barnabörn.	  Þau	  fara	  öll	  mikið	  á	  Hellishóla.	  	  	  

Óli	  er	  kallaður	  „bæjarstjóri“	  á	  Hellishólum,	  en	  hann	  kallar	  sig	  það	  ekki	  oft	  

sjálfur.	  Viðurnefnið	  er	  komið	  til	  vegna	  þess	  hve	  lengi	  hann	  hefur	  verið	  á	  svæðinu	  

og	  af	  því	  hann	  tekur	  þátt	  í	  alls	  kyns	  skipulagningu	  þess	  sem	  á	  sér	  stað	  á	  svæðinu.	  

	  

Kristinn	  Bjarki	  Valgeirsson,	  Kiddi	  	  

Kiddi	   er	   einn	   af	   mörgum	   Vestmannaeyingum	   á	   svæðinu,	   en	   ástæða	   þess	   hve	  

margir	   Vestmannaeyingar	   fara	   á	   Hellishóla	   er	   meðal	   annars	   nálægðin	   við	  

Landeyjahöfn.	  Það	  reyndist	  gott	  að	  taka	  viðtal	  við	  hann	  þar	  sem	  hann	  er	  einn	  af	  

stoðum	  samfélagsins	  og	  fólk	  safnast	  mikið	  í	  kringum	  hann	  og	  fjölskyldu	  hans.	  

Kiddi	  og	  eiginkona	  hans,	  Þórunn,	  hafa	  verið	  með	  hjólhýsi	  á	  Hellishólum	  í	  

4-‐5	  ár.	  Þau	  eiga	  fjögur	  börn	  og	  fara	  þau	  öll	  mikið	  á	  Hellishóla.	  Hann	  vinnur	  sem	  

baadermaður	  í	  frystihúsi.	  	  	  

Þau	  hjónin	  vöktu	  talsverða	  athygli	  þegar	  þau	  fjárfestu	  í	  nýju	  for„tjaldi“	  en	  

þau	  keyptu	  sér	  for„tjald“	  úr	  viði,	  í	  raun	  hús	  með	  þremur	  veggjum	  frá	  Noregi.	  	  

	  

Skjáskot	  af	  viðtali	  við	  Óla	  

Helsta	  ástæða	  þess	  að	  þau	  fjárfestu	  í	  því	  er	  að	  oft	  koma	  hvassir	  vindar	  og	  þegar	  

það	  gerist	  getur	  reynst	  erfitt,	  eða	  ómögulegt,	  að	  skreppa	  á	  Hellishóla	  til	  að	  huga	  

að	  dóti.	  

	  

Kristín	  Helga	  Björk	  Einardóttir,	  Stína,	  	  

Guðrún	  Bryndís	  Einarsdóttir,	  Gunna	  og	  	  

Elísabet	  Lára	  Þorvaldsdóttir,	  Elsa	  	  

Ég	  hafði	  ekki	  hugsað	  mér	  að	  taka	  viðtal	  við	  fólk	  sem	  ég	  þekkti	  vel	  til	  á	  svæðinu,	  

en	   þar	   sem	   erfiðlega	   gekk	   að	   fá	   konur	   í	   viðtal	   endaði	   ég	   á	   að	   taka	   viðtal	   við	  

móður	   mína,	   systur	   hennar	   og	   mágkonu	   þeirra.	   Stína,	   mamma,	   vinnur	   hjá	  

ferðaskrifstofunni	   Vita,	   Gunna	   starfar	   sjálfstætt	   sem	   bókari	   og	   Elsa	   vinnur	   hjá	  

Arion	  banka.	  	  

	   Gunna	   og	   maður	   hennar,	   Steini,	   komu	   fyrst	   á	   svæðið	   árið	   2009	   ásamt	  

vinahjónum	  sínum,	  sem	  eru	  ekki	   lengur	  þar	  vegna	   flutninga	   til	  Noregs.	  Eftir	  að	  

foreldrar	  mínir	  ásamt	  Elsu	  og	  manni	  hennar	  (sem	  er	  bróðir	  mömmu	  og	  Gunnu),	  

Gumma,	  komu	  í	  heimsókn	  varð	  ekki	  aftur	  snúið	  og	  hófu	  þau	  fasta	  hjólhýsaleigu	  á	  

Hellishólum	  árið	  2010.	  Eftir	  að	  Gunna	  og	  Steini	  byrjuðu	  fyrst	  að	  fara	  á	  svæðið	  	  

	  

Skjáskot	  af	  viðtali	  við	  Kidda	  

hefur	  fjölskyldan	  haft	  tengsl	  við	  svæðið.	  En	  til	  gamans	  má	  geta	  að	  áður	  en	  Gummi	  

og	   Elsa	   byrjuðu	   sjálf	   að	   fara	   á	   Hellishóla	   töluðu	   mamma	   og	   Gunna	   ávallt	   um	  

Gumma	   sem	  Gumma	  bróður.	   Því	   var	   haldið	   áfram	   af	   öllum	   á	   svæðinu,	   eftir	   að	  

Gummi	   og	   Elsa	   urðu	   íbúar	   Hellishóla.	   Enn	   þann	   dag	   í	   dag	   er	   Gummi	   yfirleitt	  

kallaður	  Gummi	  bróðir	  á	  Hellishólum.	  

	  

Víðir	  Jóhannsson	  og	  Laila	  Ingvarsdóttir,	  eigendur	  Hellishóla	  	  

Hjónin	  Víðir	   og	  Laila	   keyptu	  Hellishóla	   árið	  2004	  og	  hafa	   staðið	   fyrir	   alls	   kyns	  

uppbyggingu	  og	  stækkun	  á	  svæðinu.	  Þau	  voru	  með	  eindæmum	  gestrisin	  og	  	  

hjálpsamleg.	  	  

Ég	  tók	  fyrst	  viðtal	  við	  þau	  fyrstu	  helgina	  mína	  á	  svæðinu.	  Þegar	  ég	  byrjaði	  að	  fara	  

yfir	  allt	  efnið	  mitt	  um	  haustið	  og	  byrjaði	  að	  klippa,	  sá	  ég	  að	  ég	  hefði	  viljað	  spyrja	  

þau	  aðeins	  fleiri	  spurninga	  og	  gæðin	  á	  hljóðinu	  voru	  ekki	  með	  besta	  móti.	  Fór	  svo	  

að	  ég	  fékk	  að	  taka	  viðtal	  við	  þau	  aftur	  25.	  október	  heima	  hjá	  þeim	  í	  Mosfellsdal.	  

Það	  er	  eina	  viðtalið	  sem	  ég	  endurtók.	  	  

	  

	  

	  

Skjáskot	  af	  viðtali	  við	  Stínu	  (t.v.),	  Gunnu	  og	  Elsu	  (t.h)	  

2.2	  Upptökur	  

Fyrsta	  ferð	  mín	  austur	  á	  Hellishóla	  gagngert	  til	  þess	  að	  taka	  upp,	  var	  farin	  helgina	  

28.-‐29.	   júní	   2014.	   Ætlunin	   var	   að	   byrja	   að	   taka	   örlítið	   upp	   og	   kynnast	   íbúum	  

Hellishóla	  og	  leyfa	  þeim	  að	  kynnast	  mér.	  Hins	  vegar	  varð	  fólk	  strax	  mjög	  spennt	  

fyrir	  verkefninu	  og	  má	  segja	  að	  boltinn	  hafi	  byrjað	  að	  rúlla	  hraðar	  og	  fyrr	  en	  ég	  

áætlaði.	  

	   Ég	  eyddi	   í	  heildina	  fjórum	  helgum	  á	  Hellishólum	  ásamt	  því	  að	  taka	  aftur	  

upp	   viðtal	   við	   eigendurna	   í	   október.	   Ég	   tók	   upp	  mis	  mikið	   efni	   þessar	   helgar,	  

mest	  tók	  ég	  upp	  helgina	  6.-‐7.	  september,	  þegar	  árshátíðin	  var	  haldin.	  	  

	   Í	  mars	  ákvað	  ég	  að	  taka	  aukalega	  upp	  hljóð	  þar	  sem	  ég	  bað	  móður	  mína	  

um	  að	  segja	  nokkrar	  hnitmiðaðar	  setningar	  um	  Hellishóla,	  þar	  sem	  mig	  vantaði	  

efni	  til	  þess	  að	  binda	  myndina	  saman	  í	  lokin.	  	  

	  

2.3	  Klipping	  

Ég	  klippti	  myndina	   í	  HMM	  herberginu	   í	  Nýja	  Garði	  á	  Final	  Cut	  Pro	  10.	  Klipping	  

hófst	   fljótlega	  eftir	  að	  árshátíðin	   fór	   fram,	  eða	   í	   september.	  Fyrst	  um	  sinn	  gekk	  

hún	   hægt,	   sérstaklega	   þar	   sem	   ég	   var	   ekki	   nógu	   ánægð	   með	   viðtalið	   við	  

eigendurna	  á	  staðnum.	  Eftir	  að	  ég	  tók	  viðtalið	  við	  eigendurna	  aftur,	  gekk	  klipping	  

greiðar.	  Þann	  19.	  nóvember	  sendi	  ég	  Höllu	  Kristínu	  fyrst	  grófklipp.	  	  

Skjáskot	  af	  viðtali	  við	  Lailu	  og	  Víði	  

	   Miklu	  þurfti	  að	  breyta	   í	  myndinni	  þá,	  aðallega	  þurfti	  ég	  að	   taka	  mikið	  af	  

viðtölum	  út,	  þar	  sem	  mikið	  var	  af	  endurtekningum	  og	  tali	  um	  ekkert.	  Ég	  stytti	  því	  

viðtölin	  og	  bætti	  inn	  örlitlu	  aukaefni.	  	  

	   Við	  Halla	  hittumst	  svo	  8.	  desember	  og	  horfðum	  á	  myndina	  eins	  og	  hún	  var	  

þá	  og	  ræddum	  um	  áframhaldið.	  Ljóst	  var	  að	  það	  mætti	  enn	  taka	  út	  af	  viðtölum	  og	  

setja	  inn	  meira	  af	  upptökum	  af	  lífinu	  almennt	  á	  svæðinu.	  Eins	  og	  Halla	  sagði,	  þá	  

er	  skemmtilegra	  að	  horfa	  á	  lífið	  á	  svæðinu,	  	  en	  að	  hlusta	  á	  fólk	  segja	  frá	  því.	  

	   Það	   var	   ekki	   fyrr	   en	   25.	   febrúar	   sem	   við	   hittumst	   aftur	   og	   horfðum	   á	  

myndina	  eins	  og	  hún	  var	  þá.	  Myndin	  var	  mun	  betri	  en	  upphaflega.	  Ég	  var	  búin	  að	  

stytta	  viðtölin	  heilan	  helling	  og	  bæta	  við	   fullt	   af	   aukaefni.	  Ég	  þurfti	   aðallega	  að	  

njörva	   betur	   niður	   kafla	  myndarinnar	   og	   fínpússa	   framvinduna.	   Þann	  10.	   apríl	  

hittumst	  við	  Halla	  á	  ný.	  Eftir	  að	  hafa	  horft	  á	  myndina	  þá,	  var	  ljóst	  að	  aðeins	  þurfti	  

að	  laga	  örfá	  smáatriði	  og	  fínpússa.	  Framvindan	  í	  heild	  sinni	  var	  komin.	  Nokkrum	  

dögum	  síðar	  hafði	  ég	  svo	  lokið	  við	  það.	  

Klipping	  myndarinnar	  tók	  langan	  tíma,	  sem	  er	  í	  raun	  alveg	  eðlilegt.	  Ég	  hafði	  

mjög	   litla	   reynslu	   af	   kvikmyndaklippingu	   og	   ég	   gat	   ekki	   einbeitt	  mér	   hundrað	  

prósent	  að	  verkefninu	  þar	   sem	  ég	  var	  einnig	   í	   talsvert	  mikilli	   vinnu	  á	  meðan	  á	  

verkefninu	  stóð.	  

	  

2.4	  Aukaefni	  	  
Ég	   studdist	   nokkuð	   við	   aukaefni	   í	  myndinni,	   annars	   vegar	   til	   þess	   að	  bæta	   inn	  

efni	  sem	  þurfti	  og	  ég	  átti	  ekki	  til	  sjálf,	  en	  einnig	  til	  þess	  að	  skapa	  stemningu.	  	  

	   Það	  var	  ljóst	  nokkuð	  snemma	  að	  ef	  ég	  ætlaði	  að	  hafa	  kaflann	  um	  eldgosið	  í	  

Eyjafjallajökli	  með	  í	  myndinni,	  þyrfti	  ég	  að	  hafa	  lifandi	  myndir	  af	  því.	  Ég	  átti	  það	  

efni	  ekki	  til	  sjálf	  og	  því	  leitaði	  ég	  til	  RÚV.	  Í	  janúar	  2015	  fór	  ég	  upp	  í	  RÚV	  og	  eyddi	  

einum	   degi	   í	   að	   skoða	   efnið	   sem	   þar	   var	   til	   um	   gosið,	   sem	   er	   talsvert	  magn.	   Í	  

heildina	  fékk	  ég	  um	  8	  mínútna	  efni	  hjá	  þeim	  endurgjaldslaust,	  með	  því	  skilyrði	  að	  

myndin	   færi	   hvorki	   í	   almenna	   sýningu	  né	   á	   internetið.	   Ef	   svo	   yrði	   þyrfti	   ég	   að	  

greiða	   fyrir	   efnið.	   Í	   heildina	   notaði	   ég	   um	   eina	   og	   hálfa	  mínútu	   af	   efninu	   sem	  

stuðningsefni,	  allt	  úr	  fréttatíma	  RÚV.	  

	   Í	   kaflanum	  um	  eldgosið	   notaði	   ég	   einnig	   nokkrar	   ljósmyndir	   frá	  Gunnu.	  

Hún	   átti	   einhverjar	  myndir	   af	  Hellishólum	  á	  meðan	   á	   gosinu	   stóð	   og	   var	   það	   í	  

raun	   nauðsynlegt	   að	   sýna	   svæðið	   sjálft	   á	   þeim	   tíma,	   en	   efnið	   frá	   RÚV	   snéri	  

aðallega	   að	   gosinu	   sjálfu	   og	   Fljótshlíðinni	   í	   heild	   sinni.	   Ég	   studdist	   einnig	   við	  

ljósmyndir	  þegar	  Stína,	  Gunna	  og	  Elsa	   tala	  um	  heimsóknir	  á	  Hellishóla	  að	  vetri	  

til.	   Þær	   tala	   um	   fegurðina,	   kyrrðina	   og	   að	   það	   sé	   alls	   ekki	   síðra	   en	   að	   fara	   að	  

sumri	  til.	  Því	  þótti	  mér	  nauðsynlegt	  að	  sýna	  það	  í	  myndum.	  Foreldrar	  mínir	  fóru	  

á	   Hellishóla	   í	   lok	   mars	   og	   bað	   ég	   þá	   um	   að	   taka	   ljósmyndir	   fyrir	   mig.	   Svo	  

skemmtilega	   vildi	   til	   að	   veðrið	   var	   með	   besta	   móti.	   Eru	   því	   myndirnar	  

einstaklega	  bjartar	  og	  fallegar.	  

Ég	  notaði	  tónlist	  í	  myndinni,	  bæði	  til	  þess	  að	  skapa	  stemningu	  en	  einnig	  til	  

þess	   að	   breiða	   yfir	   lélegt	   hljóð	   og	   sem	   eins	   konar	   hljóðblöndun.	   Ég	   lá	   yfir	   alls	  

kyns	  CC	   (creative	   commons)	   tónlist	   á	   internetinu.	   Ég	  hlustaði	   á	  mikið	  magn	  af	  

ólíkri	  tónlist,	  þá	  yfirleitt	  með	  ákveðin	  atriði	  myndarinnar	  í	  huga.	  Eftir	  því	  sem	  ég	  

hlustaði	   á	   meiri	   tónlist,	   hallaðist	   ég	   meira	   að	   því	   að	   hafa	   eins	   konar	   þema	   í	  

tónlistinni,	   þ.e.	   að	   tónlistin	   væri	   öll	   sömu	   tegundar.	   Country	   tónlist	   varð	   fyrir	  

valinu	  þar	  sem	  bæði	  gítar	  og	  banjó	  koma	  mikið	  fyrir.	  Undantekningin	  er	  tónlistin	  

undir	   kaflanum	  um	  eldgosið,	   enda	   er	   brugðið	   svolítið	   út	   af	   venjulegri	   sögulínu	  

þar.	  Restin	  af	  tónlistinni,	  íslenska	  tónlistin,	  var	  notuð	  í	  hljóðblöndunina	  þar	  sem	  

tónlist	   var	  undir	   í	  upptökum	  og	  nauðsynlegt	   að	   sameina	  myndbrot	  undir	  einni	  

tónlist.	   Þau	   þrjú	   íslensku	   lög	   sem	   ég	   notaði	   voru;	   Ship-‐o-‐hoj	   í	   flutningi	   Ragga	  

Bjarna,	   Ég	   fann	   þig	   í	   flutningi	   Björgvins	   Halldórssonar	   og	   Ferðalok	   í	   flutningi	  

Helga	  Björnssonar.	  Hið	  síðastnefnda	  er	  lokalagið	  undir	  kreditlistanum.	  	  

	  

2.5	  Uppbygging	  og	  eftirvinnsla	  	  

Uppbygging	   myndarinnar	   breyttist	   talsvert	   í	   gegnum	   klippinguna.	   Það	   tók	  

mikinn	   tíma	  að	  ná	   framvindunni	  þannig	  að	  ég	  og	  Halla	  yrðum	  sáttar.	  Það	  má	   í	  

raun	   segja	   að	   uppbygging	   myndarinnar	   sé	   svona:	   inngangur,	   lífið	   almennt	   á	  

Hellishólum	   og	   uppbygging	   svæðisins,	   gosið	   í	   Eyjafjallajökli	   og	   áhrif	   þess	   á	  

Hellishóla,	  árshátíð	  Hellishóla	  og	  niðurlag	  þar	  sem	  myndin	  er	  hnýtt	  saman.	  

	   Þegar	  klippingu	   lauk	  hófst	   lit-‐	  og	  hljóðvinnsla.	  Ég	  ákvað	  að	  gera	  þá	  hluti	  

sjálf,	  aðallega	  þar	  sem	  ég	  hafði	  ekkert	  fjármagn	  til	  þess	  að	  greiða	  fyrir	  þá	  vinnu	  

og	   tími	   til	   skiladags	   var	   frekar	   stuttur.	   Ég	   horfði	   á	   talsvert	   magn	   af	   youtube	  

myndböndum	  og	   las	   leiðbeiningar	  á	   internetinu.	  Eftir	   fremsta	  megni	  og	  mikinn	  

tíma	  var	  hljóðið	  og	   liturinn	   í	  gegnum	  myndina	  orðið	  ásættanlegt	  að	  mínu	  mati.	  

Hljóðið	  hefði	  getað	  verið	  betra,	  bæði	  ef	  ég	  hefði	  kunnað	  betur	  á	  græjurnar	  þegar	  

ég	  tók	  upp	  og	  einnig	  ef	  ég	  kynni	  betur	  á	  eftirvinnsluforrit.	  	  

	  
	  

3.	  HEIMILDAMYNDIR	  SEM	  MIÐLUN	  

3.1	  Flokkunarkerfi	  Bill	  Nichols	  	  

Bill	   Nichols	   er	   líklega	   einn	   helsti	   fræðimaður,	   sem	   vitnað	   er	   í,	   þegar	  

heimildamyndir	   eru	   greindar.	   Þessi	   greinargerð	   er	   engin	   undantekning.	   Hér	  

verður	   notast	   við	   skrif	   hans	   úr	   Introduction	   to	   Documentary,	  þar	   sem	   Nichols	  

fjallar	   um	   mismunandi	   gerðir	   heimildamynda	   og	   flokkar	   þær	   í	   sex	   mögulega	  

stíla.	   Einkenni	   tiltekins	   stíls	   virkar	   sem	   ríkjandi	   í	   ákveðinni	   mynd.	   Einkennin	  

skapa	   ákveðinn	   strúktúr	   á	   heildarmynd	  myndarinnar,	   en	   þau	   stjórna	   ekki	   eða	  

ákvarða	   allar	   hliðar	   myndarinnar.5	  Þannig	   getur	   heimildamynd	   borið	   einkenni	  

tveggja	  eða	  fleiri	  stíla,	  þrátt	  fyrir	  að	  einn	  þeirra	  sé	  ríkjandi.	  

	   	  

Ljóðræna	  heimildamyndin	  (e.	  The	  poetic	  mode)	  

Ljóðrænar	   heimildamyndir	   fórna	   hefðbundnum	   kvikmyndaaðferðum	   eins	   og	  

framvinduklippingu	  fyrir	  könnun	  á	  sambandi	  mynda,	  hluta,	  mynsturs	  og	  annarra	  

þátta.6	  Í	  stað	  þess	  að	  miðla	  þekkingu	  á	  hinn	  hefðbundna	  og	  einfalda	  máta,	  leggja	  

þessar	  gerðir	  heimildamynda	  áherslu	  á	  skap,	  tón	  og	  áhrif.	  Þær	  sækja	  hins	  vegar	  

efnivið	   sinn	   úr	   hinum	   sögulega	   heimi	   en	   breyta	   efniviðnum	   á	   einstakan	  máta.	  

Ljóðrænar	   heimildamyndir	   urðu	   fulltrúi	   raunveruleikans	   sem	   birtist	   með	  

myndbrotaseríum,	  hlutlægum	  hughrifum,	  samhengislausum	  athöfnum	  og	  víðari	  

samhengjum.7	  	  

	   Un	  Chien	  Andalou	  eftir	  Luis	  Buñel	  og	  Salvador	  Dalí	  frá	  árinu	  1928	  er	  dæmi	  

um	  mynd	   sem	  hefur	   að	   geyma	  helstu	   einkenni	   ljóðrænna	  heimildamynda.	   Þeir	  

leika	   sér	  að	   tilfinningum	  áhorfenda	  með	  skyndilegum	  klippingum	  milli	   tíma	  og	  

staða,	   einkennilegum	   hvötum	   karakteranna	   og	   tónlistinni.	   Myndin	   hefst	   með	  

atriði	  sem	  átti	  eftir	  að	  verða	  eitt	  frægasta	  atriði	  kvikmyndasögunnar,	  þegar	  sýnt	  

er	  í	  nærmynd	  þegar	  auga	  á	  konu	  er	  skorið.	  Þrátt	  fyrir	  vitneskju	  um	  að	  þetta	  hafi	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5	  Nichols,	  Bill.	  Introduction	  to	  documentary,	  bls	  100.	  
6	  Nichols,	  Bill.	  Introduction	  to	  documentary,	  bls	  102.	  
7	  Nichols,	  Bill.	  Introduction	  to	  documentary,	  bls	  103.	  

ekki	   verið	   raunverulegt	   auga	   konunnar,	   vekur	   atriðið	   þó	   upp	   alls	   kyns	  

tilfinningar	   hjá	   áhorfandanum	   sem	   hann	   tekur	  með	   sér	   inn	   í	   myndina.	   Einnig	  

vekur	  atriðið	  og	  myndin	  í	  heild	  sinni	  upp	  spurningar	  frekar	  en	  að	  gefa	  svör.	  

	  

Skýringamyndin	  (e.	  The	  expository	  mode)	  

Skýringamyndir	   ávarpa	  áhorfandann	  beint,	  með	   titlum	  eða	   röddum	  sem	  stinga	  

upp	  á	  sjónarhorni,	  ýta	  undir	  ákveðin	  rök	  eða	  segja	  frá	  sögunni.	  Skýringamyndir	  

hafa	   annað	   hvort	   skýringar	   í	   formi	   „rödd	  Guðs“	   (röddin	   heyrist	   en	   sögumaður	  

sést	  ekki)	  eða	  „rödd	  yfirvalds“	  (röddin	  heyrist	  og	  sögumaður	  sést).8	  

Skýringamyndir	  reiða	  sig	  á	  upplýsandi	  rök	  frá	  hinu	  talaða	  máli.	  Andstætt	  

við	   hinar	   hefðbundnu	   kvikmyndir	   er	  myndefnið	   notað	   sem	   stuðningsefni.	   Það	  

sýnir,	  lýsir,	  ýtir	  undir	  eða	  virkar	  sem	  mótsögn	  við	  það	  sem	  er	  sagt.	  Þannig	  er	  það	  

sem	   sagt	   er,	   hvort	   sem	   það	   er	   gert	  með	   titlum	   eða	   röddum,	   talið	   ríkjandi	   yfir	  

myndefnið,	   þ.e.	   röddin	   segir	   sannleikann.	   Röddin	   tekur	   málstað	   myndarinnar,	  

hún	  segir	  það	  sem	  myndin	  segir.9	  Tilgangur	  klippingar	  skýringamynda	  er	  ekki	  að	  

skapa	  hrynjanda	  eða	  mynstur,	  eins	  og	  í	  ljóðrænu	  myndunum,	  heldur	  að	  viðhalda	  

framvindu	  hins	  talaða	  máls.	  Þessi	  klipping	  er	  kölluð	  sönnunarklipping.10	  

	   Fréttaskýringaþættir	   eru	   dæmi	   um	   skýringamyndir.	   Þar	   er	  

fréttamaðurinn	  rödd	  sannleikans	  og	  myndefnið	  er	  notað	  til	  þess	  að	  styðja	  við	  það	  

sem	  hann	  segir.	  

	  

Könnunarmyndin	  (e.	  The	  observational	  mode)	  

Könnunarmyndir	   urðu	   til	   þegar	   kvikmyndatæknin	  hafði	   þróast	   og	  hægt	   var	   að	  

taka	   upp	   á	   handheldna	   tökuvél	   og	   hljóðið	   á	   sama	   tíma	   án	  mikillar	   fyrirhafnar.	  

Þannig	  var	  hægt	  að	  taka	  upp	  atburði	  án	  gífulegrar	  eftirvinnslu	  og	  endurtekninga	  

og	   án	   þess	   að	   heilt	   tökulið	   þyrfti	   til.	   Þessar	   myndir	   eru	   eins	   konar	   gluggi	   á	  

heiminn.	  Þær	  reyna	  að	  vera	  vitni	  að	  hinum	  sögulega	  heimi	  á	  sama	  tíma	  og	  hann	  

gerist.	   Þessar	  myndir	   hafa	   yfirleitt	   enga	   tónlist,	   engan	   sögumann,	   engin	   viðtöl,	  

engin	   endurleikin	   atriði	   eða	   endurtekið	   efni.	   Viðfangsefni	  myndarinnar	   hegðar	  

sér	  eins	  og	  myndavélin	  og	  kvikmyndagerðarmaðurinn	  séu	  ekki	  til	  staðar.11	  Þessi	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8	  Nichols,	  Bill.	  Introduction	  to	  documentary,	  bls	  105.	  
9	  Nichols,	  Bill.	  Introduction	  to	  documentary,	  bls	  107.	  
10	  Nichols,	  Bill.	  Introduction	  to	  documentary,	  bls	  107.	  
11	  Nichols,	  Bill.	  Introduction	  to	  documentary,	  bls	  110.	  

viðsnúningur	  kvikmyndagerðarmannsins	  til	  áhorfandans	  leggur	  meiri	  áherslu	  og	  

ábyrgð	  á	  áhorfandann.	  	  

	   Þetta	  kvikmyndaform	  kallast	  einnig	   „direct	   cinema“	  eða	   „cinéma	  vérité“.	  

Ein	   fyrsta	  slíka	  myndin	  er	  High	  School	   frá	  árinu	  1968	  eftir	  Frederick	  Wiseman.	  

Myndin	   sýnir	   hefðbundinn	   skóladag	   hjá	   hópi	   nemenda	   í	   menntaskóla	   í	  

Pennsylvaníu,	  en	  hún	  var	  tekin	  up	  á	  fimm	  vikna	  tímabili.	  

	   Við	  þennan	  stíl	  heimildamynda	  vakna	  ávallt	  upp	  alls	  kyns	  spurningar	  og	  

athugasemdir,	   margar	   þeirra	   snerta	   siðferðislega	   hlið	   heimildamynda.	   Til	   að	  

mynda	   er	   hægt	   að	   spyrja	   sig	   hvort	   atburðurinn	   að	   horfa	   á	   fólk	   í	   sínum	  

venjulegum	  athöfnum	  sé	  örlítið	  pervatískt	  (e.	  voyeuristic)	  og	  hvort	  það	  setji	  ekki	  

áhorfandann	   í	   óþægilega	   stöðu.	   Einnig	   er	   hægt	   að	   greina	   á	   um	   áhrif	  

kvikmyndagerðarmannsins.	   Þrátt	   fyrir	   að	   hann	   hafi	   ekki	   bein	   áhrif	   á	  

viðfangsefnið,	  má	  segja	  að	  hann	  hafi	  óbein	  áhrif	  á	  gjörðir	  og	  orð	  þess,	  bara	  með	  

því	  að	  vera	  á	  staðnum	  að	  taka	  upp.12	  Í	  ákveðnum	  tilvikum	  er	  svo	  einnig	  hægt	  að	  

spyrja	  sig	  hvenær	  kvikmyndagerðarmaðurinn	  á	  að	  hafa	  áhrif,	  grípa	  inn	  í.13	  Til	  að	  

mynda	  þegar	  verið	  er	  að	  taka	  upp	  í	  stríði	  og	  kvikmyndagerðarmaður	  verður	  vitni	  

að	  einhverju.	  Hvenær	  á	  hann	  að	  grípa	  inn	  í	  og	  hvenær	  á	  hann	  að	  halda	  áfram	  að	  

taka	  upp?	  Um	  þetta	  er	  hægt	  að	  rökræða	   fram	  og	  til	  baka	  án	  þess	  að	  komast	  að	  

niðurstöðu.	  

	   Þegar	  könnunarmyndir	  eru	  gerðar,	  og	  í	  raun	  allar	  heimildamyndir,	  mætti	  

spyrja	   sig	   hversu	  mikil	   áhrif	   viðfangsefnið	  má	   hafa	   á	   lokaútgáfu	  myndarinnar.	  

Allt	  frá	  því	  að	  hafa	  ekkert	  vald	  á	  því,	  yfir	  að	  geta	  breytt	  myndinni	  út	  allt	  ferlið	  og	  

geta	   samþykkt	   eða	   neitað	   lokaútgáfu	   hennar.	   Til	   dæmis	   leyfði	   Wiseman	  

viðfangsefnum	  sínum	  ekki	  að	  hafa	  neitt	  vald	  yfir	  High	  School.14	  	  

	  

Gagnvirka	  myndin	  (e.	  The	  participatory	  mode)	  

Félagsvísindi	   hafa	   lengi	   vel	   stuðlað	   að	   rannsóknum	   á	   þjóðfélagshópum.	  

Mannfræðingar	  fara	  til	  dæmis	  sérstaklega	  á	  vettvang	  viðfangsefna	  sinna,	  dvelja	  í	  

ákveðinn	   tíma	   og	   fylgjast	  með	   hegðun	   þeirra.	   Þess	   konar	   rannsókn	   kallar	   eftir	  

einhvers	  konar	  þátttakanda-‐áhorfanda.	  Að	  vera	  á	   staðnum	  kallar	   eftir	  þátttöku	  

ásamt	   því	   að	   leyfa	   áhorf.	   Rannsóknaraðili	   leyfir	   sér	   samt	   ekki	   að	   verða	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
12	  Nichols,	  Bill.	  Introduction	  to	  documentary,	  bls	  111.	  
13	  Nichols,	  Bill.	  Introduction	  to	  documentary,	  bls	  112.	  
14	  Nichols,	  Bill.	  Introduction	  to	  documentary,	  bls	  112.	  

„innfæddur“,	   hann	   heldur	   ákveðinni	   fjarlægð	   við	   viðfangsefni	   sín.	   Þessi	   aðferð	  

mannfræðinga	  er	  einnig	  notuð	  af	  heimildamyndagerðarmönnum.15	  	  

	   Gagnvirkar	  heimildamyndir	  gefa	  áhorfandanum	  hugmynd	  um	  hvernig	  það	  

var	  fyrir	  heimildamyndagerðarmanninn	  að	  vera	  í	  gefnum	  aðstæðum	  og	  hvernig	  

aðstæður	  breyttust	  með	  viðveru	  hans.	   Sem	  er	  ólíkt	  könnunarmyndum	  þar	   sem	  

þær	   gefa	   áhorfandanum	   hugmynd	   um	   hvernig	   það	   er	   að	   vera	   sjálfur	   í	  

aðstæðunum.	  Sannleikurinn,	  sem	  við	  sjáum	  í	  gagnvirku	  myndunum,	  er	  sá	  sem	  á	  

sér	   stað	   með	   viðveru	   kvikmyndagerðarmannsins	   og	   upptökuvélarinnar,	   en	   í	  

könnunarmyndum	  er	  tilfinningin	  sú	  að	  sannleikurinn,	  sem	  við	  sjáum,	  er	  sá	  sem	  

við	  myndum	  sjá	  þrátt	  fyrir	  að	  kvikmyndagerðarmaðurinn	  og	  upptökuvélin	  væru	  

ekki	  á	  staðnum.16	  

	   Helsta	   form	   samskipta	   kvikmyndagerðarmannsins	   og	   viðfangsefnisins	   í	  

gagnvirkri	   heimildamynd	   er	   í	   formi	   viðtals.	   Því	   formi	   samskipta	   er	   stjórnað	   af	  

kvikmyndagerðarmanninum,	   þar	   sem	  það	   er	   ójöfn	   skipting	   valds	  milli	   hans	   og	  

viðfangsefnisins.	  Rödd	  kvikmyndagerðarmannsins	  kemur	  fram	  með	  því	  að	  nota	  

margar	  raddir	  úr	  viðtölum	  og	  aukaefninu	  sem	  er	  notað	  því	  til	  stuðnings.17	  

	   Dæmi	  um	  gagnvirka	  mynd	  er	  til	  dæmis	  heimildamyndin	  Exit	  through	  the	  

gift	   shop	   eftir	   listamanninn	   Banksy	   um	   Thierry	   Guetta.	   Þar	   er	   Banksy	   að	   gera	  

mynd	  um	  mann	  sem	  er	  að	  reyna	  að	  gera	  mynd,	  meðal	  annars	  um	  Banksy.	  Það	  má	  

segja	  að	  myndin	  skiptist	   í	   tvo	  þætti,	  annars	  vegar	  samband	  Thierry	  við	  „street-‐

art“	  heiminn	  og	  hins	  vegar	  samband	  Banksy	  við	  Thierry.	  Viðvera	  og	  áhrif	  þeirra	  

beggja	   á	   viðfangsefni	   sín	   er	   áþreifanleg	   og	   augljós,	   sérstaklega	   þegar	   Thierry	  

verður	   sjálfur	   þátttakandi	   „street-‐art“	   heimsins	   sem	   listamaður.	   Uppistaðan	   í	  

myndinni	  eru	  viðtöl	  og	  hið	  mikla	  efni	  sem	  Thierry	  átti	  til.	  	  

	  

Sjálfhverfa	  myndin	  (e.	  The	  reflexive	  mode)	  

Ólíkt	   gagnvirku	   myndinni,	   þar	   sem	   samskipti	   kvikmyndagerðarmanns	   og	  

viðfangsefnis	  á	  sér	  stað,	  er	  lögð	  áhersla	  á	  „samskipti“	  kvikmyndagerðarmanns	  og	  

áhorfandans	   í	   sjálfhverfri	   mynd.	   Í	   stað	   þess	   að	   fylgjast	   með	  

kvikmyndagerðarmanninum	  rannsaka	  viðfangsefni	  sitt,	   fylgist	  áhorfandinn	  með	  

kvikmyndagerðarmanninum	  þar	   sem	  hann	  er	   oftar	   en	   ekki	   að	   véfengja	   söguna	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15	  Nichols,	  Bill.	  Introduction	  to	  documentary,	  bls	  115-‐116.	  
16	  Nichols,	  Bill.	  Introduction	  to	  documentary,	  bls	  116-‐118.	  
17	  Nichols,	  Bill.	  Introduction	  to	  documentary,	  bls	  121-‐122.	  

eða	   beina	   athygli	   okkar	   að	   ferlinu	   sjálfu	   og	   vandamálinu	   sem	   því	   fylgir.	  

Kvikmyndagerðarmaðurinn	   gerir	   áhorfandann	   meðvitaðann	   um	   hvernig	  

hlutirnir	  eru	  framsettir	  og	  hvað	  er	  valið	  til	  að	  sýna.	  Í	  stað	  þess	  að	  sjá	  vandamálin	  

sem	   heimildamyndin	   varpar	   ljósi	   á,	   er	   áhorfandinn	   beðinn	   um	   að	   sjá	  

heimildamyndina	   sem	  það	   sem	  hún	   er,	   ákveðin	   uppbygging	   eða	   framsetning.18	  

Þessar	  myndir	  eru	  settar	  fram	  til	  þess	  að	  gera	  okkur	  áhorfendurna	  meðvitaða	  um	  

vandamálin	  sem	  koma	  upp	  við	  það	  að	  sýna	  aðra,	  ásamt	  því	  að	  sannfæra	  okkur	  

um	  sannleika	  framsetningarinnar	  sjálfrar.19	  

	   Dziga	   Vertov	   gerir	   einmitt	   þetta	   í	   mynd	   sinni	   The	   Man	   with	   a	   Movie	  

Camera.	  Í	  myndinni	  er	  til	  dæmis	  sena	  þar	  sem	  Mikhail	  Kaufman,	  upptökumaður,	  

tekur	   upp	   fólk	   á	   ferð	   í	   hestvagni,	   en	   Kaufman	   var	   sjálfur	   í	   bíl	   á	   ferð	  meðfram	  

hestvagninum.	  Frá	  þessari	  senu	  er	  svo	  klippt	  yfir	  á	  Elizavetu	  Svilovu,	  eiginkonu	  

Vertov,	   inni	   í	   klippiherberginu	   að	   klippa	   filmu.	   Með	   þessu	   er	   verið	   að	   beina	  

okkur	  að	  kvikmyndagerðinni	  sjálfri	  ásamt	  því	  að	  beina	  okkur	  að	  þeirri	  ályktun	  að	  

Svilova	  sé	  að	  klippa	  senu	  Kaufman	  í	  klippiherberginu,	  sem	  þarf	  samt	  alls	  ekki	  að	  

vera	  hinn	  raunverulegi	  sannleikur.	  

	   Það	   má	   segja	   að	   sjálfhverfa	   heimildamyndin	   sé	   sá	   stíll	   heimildamynda	  

sem	   er	   hvað	   mest	   sjálfsmeðvitaður	   og	   sjálfspyrjandi	   (e.	   self-‐questioning)	   um	  

framsetninguna.	   Þegar	   sjálfhverf	   heimildamynd	   er	   vel	   gerð	   ýtir	   hún	   við	  

áhorfandanum	   á	   þann	   veg	   að	   hann	   verður	   meðvitaður	   um	   samband	   sitt	   við	  

heimildamyndina	  og	  það	  sem	  hún	  stendur	  fyrir.20	  

	  

Gjörningaheimildamyndin	  (e.	  The	  performative	  mode)	  

Þessi	   stíll	   heimildamynda	   vekur	   meðal	   annars	   upp	   spurninguna	   um	   hvað	   sé	  

þekking.	  Gjörningaheimildamyndir	  reyna	  að	  sýna	  hvernig	  þekking	  hjálpar	  okkur	  

að	   skilja	   almenn	   ferli	   sem	   eiga	   sér	   stað	   í	   samfélagi.	   Merking	   er	   augljóslega	  

hlutdrægt,	  áhrifahlaðið	  fyrirbæri	  þar	  sem	  hlutir	  geta	  haft	  mismunandi	  merkingu	  

fyrir	   mismunandi	   fólk.	   Þetta	   spila	   gjörningaheimildamyndir	   með.	   Þ.e.a.s.	   þær	  

undirstrika	  hversu	  flókin	  þekking	  okkar	  á	  heiminum	  er	  með	  því	  að	  leggja	  áherslu	  

á	  hlutdægni	  okkar	  og	  tilfinningalega	  hlið	  þekkingar.	  Þessar	  myndir	  leggja	  áherslu	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
18	  Nichols,	  Bill.	  Introduction	  to	  documentary,	  bls	  125.	  
19	  Nichols,	  Bill.	  Introduction	  to	  documentary,	  bls	  126.	  
20	  Nichols,	  Bill.	  Introduction	  to	  documentary,	  bls	  128.	  



	   20	  

á	   tilfinningalegar	   flóknar	   upplifanir	   frá	   sjónarhorni	   kvikmyndagerðar-‐

mannsins.21	  

	   	  Í	   gjörningaheimildamyndum	   er	   kvikmyndagerðarmaðurinn	   þátttakandi.	  

Hann	  leggur	  áherslu	  á	  tón	  og	  skap,	  frekar	  en	  rök	  og	  sannanir.	  Myndirnar	  ávarpa	  

áhorfandann	  og	  kalla	  eftir	  tilfinningalegri	  svörun	  frá	  honum.	  	  

	   Einn	   þekktasti	   leikstjóri	   gjörningaheimildamynda	   nútímans	   er	   Michael	  

Moore.	   Hann	   gerir	   sig	   og	   leit	   sína	   að	   sannleikanum	   og	   réttlætinu	   að	   aðalefni	  

mynda	   sinna.	   Hann	   spilar	  með	   tilfinningar	   og	   stillir	   gjarnan	   upp	   hinu	   vonda	   á	  

móti	  hinu	  góða,	  þar	  sem	  persónulega	  afstaða	  hans	  og	  myndarinnar	  fer	  ekki	  milli	  

mála.	  

	  

3.2	  Paradís	  á	  jörðu	  flokkuð	  eftir	  flokkunarkerfi	  Nichols	  

Við	  gerð	  Paradís	  á	  jörðu	  er	  notast	  við	  ýmiss	  konar	  efni,	   til	  dæmis	  viðtöl,	   lifandi	  

myndir,	  ljósmyndir,	  tónlist	  og	  eldri	  lifandi	  myndir.	  Viðtölin	  eru	  með	  hefðbundnu	  

sniði	   þar	   sem	   ég	   spyr	   fyrirfram	   ákveðinna	   spurninga,	   en	   hvorki	   rödd	   mín	   né	  

líkami	  sést.	  Við	  upptökur	  reyndi	  ég	  að	  fylgjast	  með	  fólkinu	  sem	  „fluga	  á	  vegg“,	  þ.e.	  

ég	   reyndi	   að	   taka	  upp	   á	   þá	   leið	   að	   fólkið	   væri	   ómeðvitað	  um	   tökuna	  og	  þar	   af	  

leiðandi	   að	   forðast	   það	   að	   áhorfendur	   finndu	   fyrir	   nálægð	   minni.	   Hins	   vegar	  

gerðist	  það	  oftar	  en	  einu	  sinni	  að	  ég,	  eða	  myndavélin,	  vorum	  ávörpuð	  beint.	  Enda	  

annað	  erfitt	  þar	  sem	  myndavélin	  var	  ekki	  falin	  og	  fólki	  ávallt	  gert	  ljóst	  að	  ég	  væri	  

að	   taka	   upp.	   Annað	   aukaefni,	   eins	   og	   tónlist	   og	   ljósmyndir,	   eru	   svo	   notaðar	   til	  

stuðnings.	  

	   Út	   frá	   þessu	   er	   hægt	   að	   greina	  Paradís	  á	   jörðu	   sem	  gagnvirka	  mynd.	   Ég	  

sem	  heimildamyndagerðarkona	   fer	   inn	   í	   samfélag	  sem	  ég	   tilheyri	  ekki	  áður.	  Ég	  

fylgist	  með,	  ég	  tek	  viðtöl,	  ég	  vel	  hvaða	  tökur	  ég	  sýni	  og	  í	  hvaða	  röð.	  Viðfangsefni	  

mín	  breyta	  örlítið	  hegðun	  sinni	  með	  viðveru	  minni	  og	  sést	  á	  ákveðnum	  stöðum	  

hvernig	   það	   var	   fyrir	   mig,	   sem	   heimildamyndagerðarkonu,	   að	   vera	   í	   gefnum	  

aðstæðum.	  

	  

3.3	  Listrænt	  frelsi	  og	  siðferðisleg	  ábyrgð	  
Í	   ritinu	   Áfangar	   í	   kvikmyndafræðinu	   undir	   ritstjórn	   Guðna	   Elíssonar,	   má	   finna	  

grein	   Jay	   Ruby	   í	   þýðingu	   Tinnu	   Grétarsdóttur	   „Siðferði	  mynda,	   eða:	   „Ég	   fæ	   að	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
21	  Nichols,	  Bill.	  Introduction	  to	  documentary,	  bls	  130-‐131.	  

leika	   í	  kvikmynd.	  Þeir	  ætla	  að	  gera	  mig	  að	  stjörnu.“	  Þar	  stiklar	  Ruby	  á	  stóru	  og	  

veltir	   fyrir	   sér	   ýmsum	   þáttum,	   meðal	   annars	   siðferðislegri	   ábyrgð	  

heimildamyndagerðarmanna.	   Þegar	   fengist	   er	   við	   daglegt	   líf	   fólks,	   eins	   og	   í	  

Paradís	  á	   jörðu,	   veltir	   Ruby	   fyrir	   sér	   hvar	   línan	  milli	   raunverulegs	   lífs	   fólks	   og	  

fagurfræðilegra	  sjónarmiða	  listamannsins	  sé	  dregin.	  Og	  hversu	  langt	  skáldskapur	  

eða	  túlkun	  getur	  gengið	  áður	  en	  viðfangsefnin	  móðgist.22	  

	   Þar	   sem	  Paradís	   á	   jörðu	   er	   heimildamynd	   um	   alvöru	   fólk	   og	   daglegt	   líf	  

þess,	  þarf	  að	  gæta	  að	  þessu.	  Ég	  sendi	  hvorki	  grófklipp	  né	  handrit	  á	  þá	  sem	  koma	  

fyrir	   í	   myndinni,	   og	   því	   voru	   þeir	   að	   leggja	   gríðarlega	   mikið	   traust	   í	   mínar	  

hendur,	  sem	  ég	  reyndi	  eftir	  fremsta	  megni	  að	  bregðast	  ekki.	  Ekki	  er	  hægt	  að	  gera	  

stutta	   heimildamynd	   um	   allar	   hliðar	   lífsins	   á	   Hellishólum,	   heldur	   ákvað	   ég	   að	  

einblína	   á	   ákveðinn	   hluta	   þess,	   vinasamböndin,	   kærleikann	   og	   samstöðuna	   á	  

svæðinu.	   Þar	   af	   leiðandi	   er	   ýmislegt	   sem	   ég	   sleppi,	   mjög	   vísvitandi.	   Það	   gæti	  

einhverjum	  þótt	   ósönn	  mynd	   af	   samfélaginu,	   en	   þar	   sem	   ég	   bæði	   gaf	   það	   út	   á	  

þeim	   tíma	   sem	   upptökur	   fóru	   fram	   að	   einblínt	   er	   á	   þessa	   ákveðnu	   hlið	  

samfélagsins,	  	  og	  mun	  einnig	  koma	  fram	  við	  útgáfu	  myndarinnar,	  myndi	  ég	  ætla	  

að	  það	  sé	  nóg	  til	  þess	  að	  viðfangsefni	  verði	  sátt	  við	  lokaútgáfu	  myndarinnar.	  

Ruby	   segir	   að	   heimildamyndagerðarfólk	   geti	   nýtt	   sér	   reynslu	  

félagsvísindafólks	   við	   áleitnar	   siðferðisspurningar.	   Þá	   skiptir	   Ruby	   framleiðslu	  

og	   notkun	  mynda	   upp	   í	   fjóra	   ólíka	   en	   þó	   tengda	   siðferðislega	   þætti	   og	   saman	  

mynda	  þeir	   grunn	   siðferðislegrar	   afstöðu	   framleiðslunnar.	   Fyrsti	  þátturinn	  er	   í	  

raun	  að	  vera	  samkvæmur	  sjálfum	  sér,	  þ.e.	  að	  endanleg	  útkoma	  myndar	  verði	  sú	  

sem	   lagt	   var	   upp	   með	   í	   byrjun.	   Annar	   þátturinn	   er	   siðferðisleg	   skylda	  

framleiðandans	   gagnvart	   viðfangsefninu.	   Þriðji	   þátturinn	   snýr	   að	   sambandi	  

framleiðanda	   og	   þeirra	   stofnana	   sem	   fjármagna	   verkið,	   þ.e.	   skylda	  

framleiðandans	   gagnvart	   stofnununum.	   Fjórði	   og	   síðasti	   þátturinn	   snýr	   að	  

siðferðislegri	  skyldu	  framleiðanda	  gagnvart	  væntanlegum	  áhorfendum.	  Þá	  segir	  

Ruby	  að	  það	  finnist	  engin	  ein	  lausn	  á	  öllum	  þessum	  þáttum	  í	  öllum	  tilvikum.23	  

	   Fyrsti	  og	  annar	  þátturinn	  í	  tilviki	  Paradís	  á	  jörðu	  eru	  samverkandi.	  Ef	  mér	  

tekst	   að	   vera	   samkvæm	  sjálfri	  mér,	   þ.e.	   að	   endanleg	   útgáfa	  myndarinnar	   verði	  

eins	   og	   ég	   lagði	   upp	   með	   frá	   byrjun,	   má	   segja	   að	   ég	   sé	   einnig	   að	   uppfylla	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
22	  Ruby,	  Jay.	  Áfangar	  í	  kvikmyndafræðum,	  bls	  212.	  
23	  Ruby,	  Jay.	  Áfangar	  í	  kvikmyndafræðum,	  210.	  

siðferðislega	  skyldu	  mína	  gagnvart	  viðfangsefnunum.	  Í	  gegnum	  allar	  tökur	  sagði	  

ég	   hver	   hugmyndin	   á	   bak	   við	   myndina	   væri	   og	   tóku	   viðfangsefnin	   það	   í	   sátt.	  

Þriðji	   þátturinn	   á	   í	   raun	   ekki	   við	   þetta	   verkefni,	   þar	   sem	   það	   er	   enginn	   sem	  

styrkir	  verkið	  á	  fjárhagslegan	  máta.	  	  

Fjórði	  þátturinn	  getur	  verið	  ögn	  ófyrirsjáanlegur,	  þar	  sem	  ekki	  er	  áætlað	  

að	  myndin	  fari	  í	  almenna	  dreifingu.	  Væntanlegir	  áhorfendur	  eru	  því	  aðallega	  þeir	  

sem	  eru	  tengdir	  myndinni	  beint	  eða	  óbeint.	  Þessi	  mynd	  er	  ekki	  gerð	  til	  þess	  að	  

varpa	  slæmu	  ljósi	  á	  viðfangsefni	  mín,	  hún	  á	  ekki	  að	  fletta	  ofan	  af	  leyndarmálum	  

eða	  breyta	  viðhorfi	  fólks	  gagnvart	  Hellishólum	  og	  hjólhýsahverfum	  til	  hins	  verra.	  

Þess	  vegna	  má	  segja	  að	  fjórði	  þátturinn,	   í	  þessu	  tilviki,	  sé	  samtengdur	  fyrsta	  og	  

öðrum	   þættinum,	   að	   uppfylla	   siðferðislega	   skyldu	   gagnvart	   sjálfri	   mér	   og	  

viðfangsefnum	  mínum.	  Ef	   ég	  geri	  það,	  uppfylli	   ég	   siðferðislega	   skyldu	  gagnvart	  

væntanlegum	   áhorfendum	   mínum.	   Siðferðisleg	   afstaða	   framleiðslu	   myndar	  

minnar	  er	  því	  réttu	  megin	  við	  línuna,	  ef	  svo	  má	  að	  orði	  komast.	  	  

Ruby	   talar	   um	   að	   erfitt	   sé	   að	   átta	   sig	   á	   þeim	   siðferðislegu	  

viðmiðunarreglum	   sem	   notast	   eigi	   við	   við	   mat	   á	   heimildamyndum.	   Þá	   bendir	  

hann	  á	  að	  höfundar	  segi	  að	  þeim	  beri	  einungis	  skylda	  til	  að	  miðla	  reynslu	  sinni	  á	  

heiðarlegan	   hátt,	   að	   höfundurinn	   beri	   enga	   ábyrgð	   á	   þeim	   niðurstöðum	   sem	  

áhorfandinn	  komist	  mögulega	  að.24	  	  

Þrátt	   fyrir	   þessar	   siðferðislegu	   viðmiðanir,	   eru	   margir	   kvikmynda-‐

gerðarmenn	  sem	  bregða	  út	  af,	  meðvitað	  og	  ómeðvitað.	  Oftar	  en	  ekki	  er	  tilgangur	  

þeirra	  mynda	  einmitt	  sá	  að	  hneyksla	  eða	  stuða	  áhorfendur.	  Siðferðisleg	  afstaða	  

framleiðslu	  þeirra	  mynda	  snýst	  þá	  um	  siðferðið.	  Mörgum	   finnast	   slíkar	  myndir	  

spennandi	   og	   jafnvel	   krassandi,	   eins	   og	   sjá	   má	   á	   vinsældum	   heimildamynda	  

Michael	  Moore.	  Hann	  spilar	  með	  siðferðislegar	  skyldur,	  en	  hann	  virðist	  eingöngu	  

vera	  samkvæmur	  sjálfum	  sér.	  

	  

	  

	  

	  

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
24	  Ruby,	  Jay.	  Áfangar	  í	  kvikmyndafræðum,	  214.	  

4.	  SAMFÉLAGIÐ	  NÁLGAST	  FRÆÐILEGA	  

Í	  fyrri	  köflum	  var	  kafað	  ofan	  í	  miðilinn	  sjálfan	  og	  reynt	  að	  nálgast	  hann	  fræðilega.	  

Hér	   er	   hins	   vegar	   reynt	   að	   nálgast	   viðfangsefni	   Paradís	   á	   jörðu,	   samfélagið	   á	  

Hellishólum,	  á	  fræðilegan	  máta.	  

	  

4.1	  Tilfinningin	  að	  tilheyra	  
Flestir	  kannast	  við	  þá	  þörf	  mannsins	  að	   tilheyra.	  Sálfræðiprófessorinn	  Susan	  T.	  

Fiske	   hefur	   fjallað	   um	   þessi	   mál	   og	   segir	   að	   tilfinningin	   að	   tilheyra	   sé	   þörf	  

mannsins	  að	  vera	  samþykktur	  sem	  meðlimur	  hóps.	  Alveg	  sama	  um	  hvaða	  hóp	  er	  

að	  ræða,	  maðurinn	  hefur	  meðfædda	  löngun	  í	  að	  tilheyra	  og	  vera	  mikilvægur	  hluti	  

af	   einhverju	   stærra	   en	   hann	   sjálfur.	   Þetta	   gefur	   til	   kynna	   þörf	   fyrir	   meira	   en	  

einfaldan	   kunnugleika.	   Þörfin	   að	   tilheyra	   er	   þörfin	   að	   gefa	   og	   þiggja	   ástúð	   frá	  

öðrum.25	  

Sálfræðiprófessorarnir	   Roy	   F.	   Baumeister	   og	  Mark	   R.	   Leary	   hafa	   einnig	  

fjallað	  mikið	  um	  þetta	  málefni	   og	   gáfu	  út	   bókina	  The	  need	  to	  belong:	  Desire	   for	  

interpersonal	   attachments	   as	   a	   fundamental	   human	   motivation	   árið	   1995.	   Þar	  

segja	   þeir	   að	   tilfinningin	   að	   tilheyra	   sé	   sterk	   og	   óumflýjanleg	   tilfinning	   sem	  

tilheyrir	  mannlegu	  eðli	  og	  getur	  verið	  afleiðing	  af	  eigin	  vali,	  eða	  vali	  annarra.	  Það	  

lifa	  ekki	  allir	  sama	  lífinu	  og	  ekki	  hafa	  allir	  sömu	  áhugamál,	  þ.a.l.	  tilheyra	  ekki	  allir	  

sama	   hlutnum	   eða	   tengja	   sig	   við	   sömu	   einstaklinga.	   Án	   þess	   að	   tilheyra,	   getur	  

einstaklingur	  ekki	  skilgreint	  sjálfan	  sig	  (e.	  identify)	  eins	  glögglega,	  og	  af	  því	  leiðir	  

að	  hann	  á	  erfitt	  með	  að	  hafa	  samskipti	  og	  samsama	  sig	  við	  umhverfi	  sitt.26	   	  

Áhugavert	   er	   að	   skoða	   nánar	   kenningar	   þessarar	   fræðigreinar,	  

sérstaklega	  út	  frá	  samfélaginu	  á	  Hellishólum.	  

	  

4.2	  Samfélagsvit	  (e.	  sense	  of	  community)	  

Samfélagsvit	   (e.	   sense	   of	   community)	   er	   hugtak	   í	   samfélags-‐	   og	   félagslegri	  

sálfræði,	   sem	   einblínir	   á	   upplifun	   samfélags,	   í	   stað	   byggingar,	   myndunar	   og	  

annarra	  þátta	  þess.	  Félagsfræðingar,	  félagssálfræðingar,	  mannfræðingar	  og	  aðrir	  

hafa	   allir	   kannað	   og	   framkvæmt	   rannsóknir	   á	   samfélögum,	   en	   sálfræðilega	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
25	  Fiske,	  S.	  T.	  Social	  beings:	  A	  core	  motives	  approach	  to	  social	  psychology.	  
26	  Baumeister,	  R.	  F.	  og	  M.	  R	  Leary.	  The	  need	  to	  belong:	  Desire	  for	  interpersonal	  attachments	  as	  a	  
fundamental	  human	  motivation,	  bls	  497-‐529.	  

nálgunin	   spyr	   spurninga	   um	   upplifun,	   skynjun,	   skilning	   og	   viðhorf	  

einstaklingsins	   gagnvart	   samfélagi	   og	   samband	   hans/hennar	   við	   það	   og	   aðra	  

einstaklinga	  samfélagsins.	  	  

Samkvæmt	  sálfræðingnum	  Seymour	  B.	  Sarason	  er	  samfélagsvit	   „skynjun	  

líkinda	   við	   aðra,	   viðurkennt	   ósjálfstæði	   með	   öðrum,	   vilji	   til	   þess	   að	   viðhalda	  

þessu	  ósjálfstæði	  með	  því	  að	  gefa	  öðrum	  eða	  gera	  fyrir	  aðra	  það	  sem	  viðkomandi	  

býst	   sjálfur	   við	   frá	   þeim,	   og	   tilfinningin	   að	   tilheyra	   áreiðanlegu	   og	   stöðugu	  

kerfi.“27	  

Kenningar	   sálfræðinganna	   David	   W.	   McMillan	   og	   David	   M.	   Chavis	   eru	  

einna	   áhrifaríkastar	   á	   þessu	   sviði	   og	   eru	   grunnur	   helstu	   rannsókna	   um	  

samfélagsvit.	  Árið	  1986	  gáfu	  þeir	  út	  greinina	  „Sense	  of	  community:	  A	  definition	  

and	   theory	   í	   Journal	   of	   Community	   Psychology“.	   Í	   þeirri	   grein	   skilgreina	   þeir	  

samfélagsvit	  sem	  „tilfinningu	  þess	  að	  tilheyra,	  tilfinningu	  þess	  að	  meðlimir	  skipta	  

máli	  fyrir	  hvern	  annan	  og	  fyrir	  hópinn,	  og	  sameiginleg	  trú	  á	  að	  komið	  sé	  til	  móts	  

við	  þarfir	  meðlima	  í	  gegnum	  skuldbindingu	  þeirra	  að	  vera	  saman.“28	  

Allar	   þessar	   kenningar	   eiga	   vel	   við	   þegar	   samfélagið	   á	   Hellishólum	   er	  

skoðað.	  Það	  sem	  dregur	  fólk	  að	  Hellishólum	  er	  upplifunin,	  sambandið	  við	  aðra	  á	  

svæðinu,	   hjálpsemi	   íbúanna	   og	   þá	   tilfinningu	   íbúanna	   að	   þeir	   tilheyri	  

samfélaginu	  þar.	  

Joseph	   R.	   Gusfield	   skilgreindi	   tvær	   hliðar	   samfélags:	   svæðisbundna	   og	  

venslatengda.	  Hlið	  venslasamfélags	  hefur	  með	  eðli	  og	  gæði	  sambanda	  fólks	  innan	  

samfélagsins	  að	  gera,	  og	  hafa	  jafnvel	  sum	  samfélög	  enga	  svæðisbundna	  tengingu,	  

til	   dæmis	   samfélag	   fræðimanna	   sem	   vinna	   saman	   að	   ákveðinni	   rannsókn.	   Þeir	  

geta	   tengst	  venslasamböndum	  en	  búið	  og	  unnið	  á	   sitt	  hvoru	  svæðinu,	   janfvel	  á	  

mismunandi	   stöðum	   í	   heiminum.	   Önnur	   sambönd	   skilgreinast	   hins	   vegar	   oft	  

eingöngu	  svæðisbundin,	   til	  dæmis	  hverfi.	  En	   í	  þeim	   tilfellum,	  getur	  nálægð	  eða	  

sameiginlegt	  svæði	  ekki	  verið	  samfélag,	  venslatengingin	  er	  einnig	  nauðsynleg.29	  

	   Það	  má	  segja	  að	  á	  Hellishólum	  vinni	  þessar	  tvær	  hliðar	  saman	  að	  myndun	  

samfélagsins.	   Augljóslega	   hefur	   landsvæðið,	   Hellishólar,	   mikil	   áhrif	   á	   myndun	  

samfélagsins.	  En	  þrátt	  fyrir	  nálægð	  fólks	  þar,	  er	  ekki	  sjálfgefið	  að	  samfélagið	  sem	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
27	  Sarason,	  S.	  B.	  The	  psychological	  sense	  of	  community:	  Prospects	  for	  a	  community	  psychology,	  bls.	  
157.	  
28	  McMillan,	  D.	  W.	  og	  D.	  M.	  Chavis.	  „Sense	  of	  community:	  A	  definition	  and	  theory.“,	  bls	  6-‐23.	  
29	  Gusfield,	  J.	  R.	  The	  community:	  A	  critical	  response.	  	  

þar	  er,	  hefði	  orðið	  til.	  Íbúarnir	  eru	  samankomnir	  af	  ýmsum	  svæðum	  landsins	  og	  

úr	   ýmsum	   stéttum	   þjóðfélagsins.	   Það	   sem	   bindur	   fólkið	   saman,	   utan	  

landsvæðisins,	   er	   áhugi	   þeirra.	   Áhuginn	   á	   hjólhýsum,	   útiveru,	   tónlist,	   golfi,	  

skemmtun	  og	  síðast	  en	  ekki	  síst	  áhugi	  þeirra	  á	  að	  vera	  með	  öðru	  fólki.	  Ef	  sá	  áhugi	  

væri	  ekki	  til	  staðar	  væri	  samfélagið	  á	  Hellishólum	  í	  raun	  ekki	  til.	  

	   McMillan	   og	   Chavis	   leggja	   til	   að	   samfélagsvit	   samanstandi	   af	   fjórum	  

þáttum;	  félagsaðild	  (e.	  membership),	  áhrifavaldi	  (e.	  influence),	  sameiningu	  og	  

uppfyllingu	   þarfa	   (e.	   integration	   and	   fulfillment	   of	   needs)	   og	   samdeildum	  

tilfinningalegum	   tengslum	   (e.	  shared	  emotional	  connection).	  Fyrsti	  þátturinn,	  

félagsaðild,	   inniheldur	   fimm	   eiginleika.	   Takmörk,	   tilfinningalegt	   öryggi,	  

tilfinningu	   þess	   að	   tilheyra	   og	   sjálfkennsl	   (e.	   identification),	   persónulegar	  

fjárfestingar	   og	   sameiginlegt	   táknkerfi.	   Annar	   þátturinn,	   áhrifavald,	   virkar	   í	  

báðar	  áttir.	  Meðlimir	  þurfa	  að	  finna	  að	  þeir	  hafi	  áhrif	  í	  hópnum	  og	  ákveðin	  áhrif	  

frá	   hópnum	   á	   meðlimi	   þess	   eru	   nauðsynleg	   fyrir	   samheldni	   hópsins.	   Þriðji	  

þátturinn,	  sameining	  og	  uppfylling	  þarfa,	  merkir	  að	  meðlimir	   finni	   fyrir	  að	  þeir	  

séu	   verðlaunaðir	   á	   einhvern	   hátt	   fyrir	   þátttöku	   sína	   í	   samfélaginu.	   Fjórði	   og	  

síðasti	  þátturinn,	  samdeild	  tilfinningaleg	  tengsl,	  inniheldur	  sameiginlega	  sögu	  og	  

sameiginlega	  þátttöku	  (eða	  að	  minnsta	  kosti	  samsömun	  við	  söguna).30	  

	   Hægt	   er	   að	   greina	   samfélagið	   á	   Hellishólum	   út	   frá	   þessum	   kenningum.	  

Áhrifavald:	  Á	  Hellishólum	  hafa	  allir	  rödd,	  allir	  hafa	  skoðanir	  og	  geta	  sagt	  til	  um	  

hvernig	   svæðið	   þróast.	   Einnig	   hefur	   fólkið	   áhrif	   á	   hvert	   annað.	   Það	   skoðar	  

aðstæður	  hvers	  og	  eins,	  til	  dæmis	  innréttingar,	  palla,	  girðingar,	  skraut	  og	  fleira.	  

Sem	  dæmi	  má	  nefna	   að	   flestir	   eru	  með	  álfa	   í	   „görðum“	   sínum	  og	   sumir	  byrja	   í	  

golfi	  eingöngu	  vegna	  þess	  hve	  vinsælt	  það	  er	  á	  Hellishólum.	  

Sameining	   og	   uppfylling	   þarfa:	   Fólk	   sækir	   í	   náttúruna,	   það	   sækist	   eftir	   að	  

hverfa	  frá	  hinu	  hverdagslega.	  Það	  sameinast	  á	  Hellishólum	  þar	  sem	  sameiginleg	  

áhugamál	  fá	  að	  blómstra,	  eins	  og	  náttúruást	  og	  golf.	  Fólk	  er	  einnig	  fljótt	  meðtekið	  

í	  samfélagið,	  ég	  fann	  það	  sjálf	  þegar	  ég	  byrjaði	  að	  taka	  upp.	  Einnig	  talaði	  Gunna	  

um	  það	  í	  viðtali	  sínu	  að	  þau	  hjónin	  hefðu	  verið	  tekin	  fljótt	  	  inn	  í	  samfélagið	  sem	  

jafningjar,	  en	  þau	  komu	  inn	  á	  Hellishóla	  án	  þess	  að	  þekkja	  nokkurn	  vel.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
30	  McMillan,	  D.	  W.	  og	  D.	  M.	  Chavis.	  „Sense	  of	  community:	  A	  definition	  and	  theory.“,	  bls	  14.	  

Samdeild	   tilfinningaleg	   tengsl:	  Þrátt	  fyrir	  að	  hjólhýsahverfið	  á	  Hellishólum	  sé	  

tiltölulega	  ungt,	  þá	  hefur	  margt	  gerst	  og	  svæðið	  þróast	  mjög	  hratt.	  Allir	  sjá	  um	  að	  

rækta	   og	   betrumbæta	   svæðið	   í	   sameiningu,	   til	   dæmis	   með	   því	   að	   slá	   grasið	   í	  

kringum	   sig	   sjálft,	   byggja	   palla	   og	   svo	   framvegis.	   Einnig	   hafði	   gosið	   í	  

Eyjafjallajökli	   áhrif	   á	   fólk.	   Lang	   flestir	   sem	   voru	   á	   svæðinu	   á	   þeim	   tíma	   komu	  

aftur	   eftir	   gosið	   og	  mikil	   samkennd	   reyndist,	   sérstaklega	   varðandi	   áhyggjur	   af	  

staðarhöldurum.	  

Félagsaðild:	  	  

Takmörk:	  Það	  eru	  ákveðnar	  reglur	  og	  skyldur	  á	  svæðinu.	  Greiða	  þarf	  ársgjald	  og	  

ganga	  vel	  um	  svæðið.	  Staðarhaldari	  semur	  reglurnar.	  

Tilfinningalegt	   öryggi:	   Íbúum	   Hellishóla	   þykir	   vænt	   um	   hvern	   annan.	   Fólkið	  

þekkist	  vel	  og	  getur	  leitað	  til	  hvers	  annars	  ef	  eitthvað	  bjátar	  á.	  Það	  getur	  treyst	  

hvert	  öðru.	  

Tilfinning	  þess	  að	  tilheyra	  og	  sjálfkennsl:	  Fólk	  finnur	  annað	  fólk	  svipað	  því	  sjálfu	  

á	   svæðinu,	   annað	   fólk	  með	   sömu	   áhugamál,	   sama	  húmor	   og	   sama	   lífsmynstur.	  

Það	  spilar	  golf	  saman,	  það	  fer	   í	  kaffi	  til	  hvers	  annars,	  það	  hjálpar	  hvert	  öðru	  og	  

djammar	  saman.	  

Persónulegar	   fjárfestingar:	   Fólkið	   fjárfestir	   í	   að	   vera	   á	   Hellishólum	   (fyrir	   utan	  

ársgjaldið),	  það	  byggir	  til	  dæmis	  palla	  og	  grindverk,	  það	  gróðursetur	  tré	  og	  fleira.	  

Einnig	   fjárfestir	   það	   í	   vinasamböndunum.	  Það	   eignast	   góða	   vini	   sem	  það	   getur	  

treyst.	  	  

Sameiginlegt	  táknkerfi:	  Lang	  flestir	  á	  Hellishólum	  eru	  í	  golfi,	  jafnvel	  byrja	  margir	  

að	  stunda	  íþróttina	  eftir	  að	  þeir	  koma	  á	  Hellishóla.	  Fólkið	  hefur	  einnig	  skapað	  sér	  

ákveðinn	  einkahúmor,	  þá	  má	  helst	  nefna	  orðatiltækið	  „vinna	  í	  þessu	  sambandi“,	  

en	  það	  er	  notað	  mikið	  við	  ýmsar	  aðstæður.	  Til	  að	  mynda	  þegar	  það	  þarf	  að	  gera	  

eitthvað,	   byrja	   á	   verkefni,	   þá	   heyrist	   fólk	   oft	   segja;	   „jæja,	   eigum	   við	   að	   fara	   að	  

vinna	  í	  þessu	  sambandi?“.	  

	  

4.3	  Kenning	  samfélagslegrar	  sjálfsmyndar	  (e.	  social	  identity	  theory)	  

Sálfræðingurinn	  Henri	  Tajfel	  skrifaði	  meðal	  annars	  um	  kenningu	  samfélagslegrar	  

sjálfsmyndar	  (e.	  social	  identity	  theory),	  en	  kenningin	  snýst	  um	  að	  sjálfsmynd	  og	  

sjálfsálit	  einstaklings	  sé	  byggt	  á	  hópunum	  sem	  viðkomandi	  er	  meðlimur	  í.	  Þannig	  

segir	   hóparnir	   okkur	   hver	   við	   erum	   og	   lætur	   okkur	   líða	   vel	   með	   okkur	   sjálf.	  

Kenningin	  hefur	  einnig	  haft	  mikil	  áhrif	  á	  aðrar	  kenningar	  í	  félagslegri	  sálfræði,	  til	  

dæmis	  hópefli,	  innanhóps	  samskipti,	  fordóma	  og	  staðalmyndir.31	  

	   Tajfel	   taldi	   að	   til	   þess	   að	   auka	   sjálfsmynd	   okkar,	   hækkum	   við	   stöðu	  

hópsins	   sem	   við	   tilheyrum,	   til	   dæmis	   þegar	   Íslendingar	   segja	   „Ísland	   er	   best!“.	  

Einnig	   getum	   við	   aukið	   sjálfsmynd	   okkar	   með	   því	   að	   mismuna	   og	   vera	   með	  

fordómafulla	   sýn	   á	   aðra	   hópa	   sem	   við	   tilheyrum	   ekki,	   til	   dæmis	   þegar	   við	  

Íslendingar	   segjum	   „Danir	   eru	   vitlausir“.	   Þannig	   skiptum	   við	   heiminum	   í	  

andstæðurnar	   „þau“	   og	   „við“,	   þ.e.a.s.	   við	   setjum	   fólk	   í	   félagslega	   hópa.	   Þetta	   er	  

þekkt	   sem	   í-‐hópnum	  (e.	   in-‐group),	   við,	   og	  úr-‐hópnum	  (e.	   out-‐group),	  þau.	  Aðal	  

tilgáta	   kenningarinnar	   snýst	   um	   að	   meðlimir	   hóps	   (í-‐hóp)	   reyni	   að	   finna	  

neikvæðar	   hliðar	   annara	   hópa	   (úr-‐hóp)	   og	   með	   því	   auka	   sína	   persónulegu	  

sjálfsmynd.	  

	   Meðlimir	  hjólhýsahverfisins	  á	  Hellishólum	  skilgreina	  sig	  að	  einhverju	  leiti	  

út	  frá	  hópnum	  þar.	  Í	  viðtölum	  og	  samtölum	  við	  fólk	  tók	  ég	  oftar	  en	  einu	  sinni	  eftir	  

því	   að	   það	   talaði	   um	   það,	   sem	   væri	   ólíkt	   með	   Hellishólum	   og	   öðrum	  

hjólhýsahverfum,	  til	  dæmis	  á	  Laugarvatni	  og	  á	  Flúðum.	  Þá	  var	  það,	  sem	  er	  ólíkt,	  

skilgreint	  sem	  verra	  á	  hinum	  stöðunum	  og	  betra	  á	  Hellishólum.	  Í	  samtölum	  var	  

einnig	  talað	  um	  svæðið	  hinum	  megin	  við	  veginn,	  Kirkjulækjarkot.	  Það	  er	  heldur	  

ólíkt	   svæði	   þar	   sem	   haldnar	   eru	   kristilegar	   útilegur	   og	  meðal	   annars	   lítið	   um	  

drykkju	  og	  djamm	  þar.	  Má	  finna	  fyrir	  ákveðnum	  ríg	  á	  milli	  svæðanna,	  enda	  mjög	  

ólík.	   Íbúar	   Hellishóla	   tala	   um	   hitt	   svæðið	   sem	   verra,	   þar	   eru	   eintómar	   teprur.	  

Eftir	  að	  hafa	  rætt	  einnig	  við	  utanaðkomandi	  fólk	  sem	  þekkir	  til	  hins	  svæðisins	  líta	  

þau	  á	  Hellishóla	  sem	  verra	  svæði	  þar	  sem	  ekkert	  annað	  en	  drykkjulæti	   finnast.	  

Þarna	  má	  því	  glögglega	  finna	  fyrir	  því	  sem	  Tajfel	  talar	  um	  í	  kenningu	  sinni.	  

	  
	  
	  
	  
	  

	  
	  

	  
	  
	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
31	  Tajfel,	  H.	  og	  J.	  C.	  Turner.	  „The	  social	  identity	  theory	  of	  intergroup	  behaviour.“,	  bls	  7–24.	  	  

LOKAORÐ	  
	  

Heimildamyndin	  Paradís	   á	   jörðu	   fjallar	   um	   samfélag	   fólks	   sem	   kemur	   saman	   í	  

hjólhýsahverfið	   á	   Hellishólum	   frá	   mismunandi	   stéttum	   þjóðfélagsins.	   Á	  

Hellishólum	  tilheyrir	  það	  samfélagi,	  það	  samsamar	  sig	  samfélaginu,	  það	  tengist	  í	  

gegnum	  svæðið	  sjálft	  og	  sameiginleg	  áhugamál,	  það	  er	  hluti	  af	  samfélagi	  sem	  það	  

fjárfestir	  í,	  bæði	  fjárhagslega	  og	  félagslega.	  Þetta	  eru	  svörin	  við	  þeim	  spurningum	  

sem	   ég	   hafði	   við	   upphaf	   gerðar	   myndarinnar.	   Ástæða	   þess	   að	   fólk	   fjárfestir	   í	  

hjólhýsi,	   sest	   að	   í	   hjólhýsahverfi	   og	   sérstaklega	   á	   Hellishólum	   er	   samfélagið,	  

tengslin	  við	  hina	  íbúana	  og	  vináttan.	  

Það	  má	  segja	  að	  gerð	  myndarinnar	  Paradís	  á	  jörðu	  hafi	   tekið	  um	  eitt	  ár,	  

allt	  frá	  hugmynd	  að	  endanlegri	  útgáfu.	  Ég	  lærði	  ótrúlega	  mikið	  á	  verkefninu,	  mun	  

meira	  en	  ég	  bjóst	  við	  í	  upphafi.	  Það	  sem	  ég	  hefði	  gert	  öðruvísi	  eða	  reynt	  að	  gera	  

betur	  lýtur	  bæði	  að	  tæknilegum	  atriðum	  og	  almennri	  vinnuaðferð.	  Ég	  hefði	  viljað	  

kunna	  betur	  á	  upptökuvélina,	  sérstaklega	  þegar	  kemur	  að	  hljóði.	  Einnig	  hefði	  ég	  

passað	  betur	  framkomu	  mína	  á	  meðan	  á	  upptökum	  stóð,	  ég	  átti	  það	  til	  að	  gleyma	  

mér	  og	   láta	   frá	  mér	  hljóð.	  Spurningar	   til	  viðmælenda	  minna	  hefðu	  einnig	  getað	  

verið	  betur	  orðaðað	  og	  úthugsaðar.	  Þrátt	  fyrir	  allt	  er	  ég	  sátt	  með	  myndina	  mína.	  

Miðað	  við	  það	  að	  ég	  vann	  myndina	  nánast	  alveg	  ein	  með	  litla	  kunnáttu	  í	  byrjun,	  

geng	  ég	  sátt	  frá	  henni.	  	  

VIÐAUKI	  
	  
	  
Viðtalsspurningar	  
Spurningalistarnir	  birtast	  í	  heild	  sinni.	  Sum	  svör	  voru	  eingöngu	  notuð	  við	  
greinargerð,	  önnur	  í	  myndina.	  Fyrstu	  tvö	  viðtölin	  voru	  nær	  því	  að	  vera	  samtöl,	  
fremur	  en	  viðtöl.	  Í	  þriðja	  viðtalinu	  var	  ég	  orðin	  vanari	  að	  taka	  viðtöl	  og	  vissi	  
betur	  hvernig	  ég	  ætti	  að	  orða	  spurningar	  mínar	  til	  þess	  að	  fá	  þau	  svör	  sem	  ég	  
vildi.	  Það	  hjálpaði	  einnig	  til	  að	  viðmælendur	  þekkja	  mig	  allir	  vel,	  enda	  um	  að	  
ræða	  móður	  mína	  og	  tvær	  frænkur.	  Fjórða	  og	  síðasta	  viðtalið	  var	  endurtekning,	  
en	  ég	  tók	  það	  fyrst	  19.	  júní.	  Ég	  fann	  fyrir	  miklum	  mun	  á	  þeim	  viðtölum,	  þar	  sem	  
Víðir	  og	  Laila	  voru	  búin	  að	  kynnast	  mér	  í	  seinna	  viðtalinu,	  og	  ég	  þeim.	  Þau	  voru	  
til	  í	  að	  opna	  sig	  meira	  og	  svöruðu	  betur	  spurningunum.	  
	  
Ólafur	  Jakob	  Lúðvíksson,	  „Óli	  bæjarstjóri“	  (tekið	  28.	  júní)	  	  

Hvað	  heitir	  þú?	  
Við	  hvað	  starfar	  þú?	  	  	  
Áttu	  stóra	  fjölskyldu?	  	  
Og	  eru	  þau	  mikið	  hér?	  	  
Ég	  hef	  heyrt	  að	  þú	  sért	  kallaður	  Óli	  bæjarstjóri,	  af	  hverju	  er	  það?	  	  
Hversu	  lengi	  hafið	  þið	  verið	  með	  hjólhýsi	  hérna	  á	  Hellishólum?	  	  
Áttuð	  þið	  hjólhýsi	  á	  öðrum	  stað	  áður?	  	  
Er	  það	  þetta	  ferðafrelsi	  sem	  heillar	  frekar	  við	  hjólhýsi	  en	  t.d.	  sumarbústað?	  	  
Og	  það	  er	  samfélagið	  sem	  heillar,	  ekki	  bara	  staðurinn?	  
Hvernig	  myndir	  þú	  lýsa	  hefðbundnum	  degi	  hérna	  á	  Hellishólum?	  
Mynduð	  þið	  segja	  að	  þetta	  væri	  ykkar	  annað	  heimili?	  
Af	  hverju	  Hellishólar	  framyfir	  t.d.	  Laugarvatn	  eða	  Flúðir?	  
Eruð	  þið	  alltaf	  hér	  um	  verslunarmannahelgina?	  
Er	  eitthvað	  sem	  þú	  vilt	  bæta	  við?	  (þá	  hóf	  hann	  að	  tala	  um	  gosið)	  

Já,	  þið	  voruð	  hér	  þegar	  gosið	  var.	  
	   Ykkur	  var	  semsagt	  rutt	  í	  burtu.	  
	   Þið	  voruð	  þá	  bara	  tveir	  eftir.	  
	   Hvernig	  var	  svæðið	  hér	  í	  gosinu?	  
	   Kom	  fólk	  svo	  aftur	  hingað?	  
	   Þið	  urðuð	  ekki	  fyrir	  neinu	  tjóni.	  
	   Veistu	  hvort	  allir	  sem	  voru	  hérna	  fyrir	  gosið	  hafi	  komið	  aftur?	  
	  
Kristinn	  Bjarki	  Valgerisson,	  Kiddi	  (tekið	  28.	  júní)	  

Hvað	  heitir	  þú?	  
Átt	  þú	  stóra	  fjölskyldu?	  	  
Kemur	  öll	  fjölskyldan	  mikið	  hingað?	  	  
Hvaðan	  eruð	  þið?	  

Við	  hvað	  starfar	  þú?	  	  
Myndir	  þú	  líta	  á	  Hellishóla	  sem	  þitt	  annað	  heimili?	  
Hversu	  lengi	  hafið	  þið	  verið	  með	  hjólhýsi	  hér	  á	  Hellishólum?	  	  
Þið	  voruð	  að	  stækka	  við	  ykkur	  nýlega,	  þ.e.	  að	  fá	  ykkur	  nýtt	  for„tjald“.	  

Viltu	  segja	  mér	  örlítið	  frá	  því?	  	  
Þið	  getið	  losað	  fortjaldið	  frá	  og	  ferðast.	  	  
Af	  hverju	  ákváðuð	  þið	  að	  vera	  með	  svona	  fortjald	  í	  stað	  hefðbundins	  
fortjalds?	  	  

Áttuð	  þið	  hjólhýsi	  áður	  en	  þið	  komuð	  hingað	  á	  Hellishóla?	  
Af	  hverju	  Hellishólar	  en	  ekki	  einhver	  annar	  staður?	  
Þannig	  að	  það	  er	  einnig	  samfélagið	  hér	  sem	  heillar.	  
Voruð	  þið	  komin	  hingað	  þegar	  gosið	  varð?	  	  
Þið	  höfðuð	  ekkert	  áhyggjur	  af	  svæðinu	  eftir	  gos.	  
Hvernig	  er	  hefðbundinn	  dagur	  hérna	  á	  Hellishólum?	  
Eruð	  þið	  hjónin	  bæði	  í	  golfi?	  
Hvort	  eruð	  þið	  hér	  um	  verslunarmannahelgina,	  eða	  í	  Eyjum?	  
Hvað	  er	  það	  sem	  heillar	  við	  hjólhýsi	  fremur	  en	  sumarbústað?	  
Komið	  þið	  öll	  á	  veturna?	  
Er	  eitthvað	  sem	  þú	  vilt	  bæta	  við?	  
	  
Stína,	  Gunna,	  Elsa	  (tekið	  um	  verslunarmannahelgina)	  	  

(þar	  sem	  ég	  þekki	  þær	  persónulega	  þurfti	  ég	  ekki	  að	  spyrja	  þær	  um	  fjölskylduhagi,	  
störf	  eða	  annað	  persónulegt	  fyrir	  greinargerðina)	  
Segið	  mér	  frá	  því	  hvernig	  þið	  þekkist.	  
Hvað	  varð	  til	  þess	  að	  þið	  fenguð	  ykkur	  hjólhýsi?	  
Hvað	  hafið	  þið	  verið	  með	  hjólhýsi	  lengi	  hér	  á	  Hellishólum?	  
Af	  hverju	  ákváðuð	  þið	  að	  koma	  hingað	  á	  Hellishóla?	  (Af	  hverju	  Hellishólar	  en	  
ekki	  einhver	  annar	  staður?)	  
Þið	  mynduð	  segja	  að	  hlutirnir	  hafi	  breyst	  með	  gosinu	  í	  Eyjafjallajökli.	  
Segið	  mér	  frá	  þessu	  samfélagi	  sem	  er	  hér	  á	  Hellishólum.	  
Er	  eitthvað	  sem	  þið	  viljið	  bæta	  við?	  
	  
Laila	  og	  Víðir	  (viðtal	  nr.	  2,	  tekið	  25.	  okt)	  	  

Hvað	  hafið	  þið	  átt	  Hellishóla	  lengi?	  
Segið	  mér	  frá	  þróun	  svæðisins,	  þ.e.a.s.	  frá	  því	  að	  þið	  keyptuð	  það	  til	  dagsins	  í	  dag.	  
Segið	  mér	  frá	  Hjólhýsasamfélaginu	  á	  svæðinu,	  hvernig	  það	  byrjaði	  og	  þróaðist.	  
Segið	  mér	  frá	  Verslunarmannahelginni	  á	  Hellishólum.	  
Segið	  mér	  frá	  því	  hvernig	  Hellishólar	  fóru	  út	  úr	  gosinu	  í	  Eyjafjallajökli.	  
Segið	  mér	  frá	  árshátíðinni	  hjá	  ykkur.	  
Er	  eitthvað	  sem	  þið	  viljið	  bæta	  við?	  
 


